
Emakumeen etxea

Kalean Bai - Gaurko Andreak 
elkartea

Bertso Jarriak

Denbora pasak

Peña Poteo txaranga 10 urte

Oiassotik Irunera - Erromako lehen 
suhiltzaileak

Ara! Gorputz

Kirola - Halterofilia

Bidasoa Ibaia Garbi

Kirola - Atxiki Pilota Elkartea

Behobia - Donostia

Beti Gazte - Osasun mentala  
gazteetan

iGazte

Kultura

Bertatik Bertara - Ingurumen 
hezkuntza

Udazkenean KM0 kontzertu akustikoen 
zirkuituak bertako artista eta musika-

taldeak bilduko ditu ostalaritza 
establezimenduen terrazetan.  

Kontzertuak ostegunero egingo dira azaroaren 23ra 
arte, popetik rockera doazen estiloak uztartzen dituzten 

musika-proposamenekin.

“Emakume arkeologoak Gipuzkoan” 
erakusketa Oiasso Museoan ikusi ahalko da 
2024ko martxoaren 31ra arte, emakumeek 
lurraldeko ikerketa arkeologikoetan duten 

garrantzia azpimarratzeko. 

Erakusketarekin batera askotariko jarduera programa bat 
aurreikusi da, ibiltaria izango dena.

Irunek dagoeneko 3 liburutegi libre ditu  
berriki San Martzialgo Bigarren Guduaren 

berrehungarren urteko plazan Maria Juncal 
Labandibar poetaren omenez sortutako 

espazio berriarekin.  

Liburuen elkartruke librerako gainontzeko espazioak 
Almudena Grandes eta Jostun plazetan kokatuta daude. 

2024ko Aurrekontu Parte-hartzaileek 
badituzte jada proposamen irabazleak.  

Prozesu orokorrean 2.016 irundarrek parte hartu dute, 
eta guztira 8.064 boto zenbatu dira; gazteen prozesuan, 

berriz, 235 boto erregistratu dira, eta guztira 919 boto 
eman dira.

KM0

MARTXOAREN 31RA 
ARTE

3 LIBURUTEGI 
LIBRE

Irungo Udaleko kultura arloak Irun 
Zuzenean jaialdiaren zazpigarren edizioaren 

balorazio positiboa egin du.

Jaialdiak iraun zuen bi egun horietan 2.000 pertsona 
inguru bildu ziren Ficobako eszenatokiaren parean.

2.000 PERTSONA

BidaSOS 2030 kanpaina Irungo erdigunera 
iritsi da, Bentak, Amute-Kosta eta Mendelu 
auzoak zeharkatu eta emaitza positiboak 

izan ostean. 

Ekimen honen helburua 2030erako eskualdeko birziklatze 
tasa % 70ekoa izatea da, eta eskualdeak etorkizun 

jasangarriarekiko eta ingurumenarekiko duen errespetu 
eta konpromisoa islatzen du.

% 70EKO TASA

8.064 BOTO

2023ko azaroa

https://837comunicacion.com/
https://irunero.eus/
https://irunero.eus/bihartik-aurrera-bisitatu-ahalko-da-emakume-arkeologoak-gipuzkoan-erakusteka-oiasso-museoan/
https://irunero.eus/behobia-auzoak-liburutegi-libre-berria-du-maria-juncal-labandibarren-omenez/
https://irunero.eus/gaur-amaitzen-da-aurrekontu-parte-hartzaileak-bozkatzeko-epea/

BERTATIK BERTARA

INGURUMENAREKIKO ERRESPETUA 
TXIKI-TXIKITATIK LANTZEN DA

Jakina da ingurumenaren zainketan guztiok egin dezakegula gure ekarpena, txikia 
bada ere. Txingudiko Zerbitzuek eskualdeko ikasketa zentroetan antolatutako 

ingurumen hezkuntzako tailerrek ekarpen handia egiten dute ideia hori indartzeko. 
Txingudi Ikastolaren 2023-2024 ikasturteko tailerren eskaintza aurkeztu da.  

Azken sei urteetan esanguratsua izan da Txingudiko Zerbitzuek 
emandako tailerren kopuruak eta ikasleen parte-hartzeak izan 
duten gorakada. Iaz 140 tailer eman ziren, duela sei urte baino 
94 gehiago, eta jarduera horietan parte hartu zuten pertsonen 
kopurua % 111,72 igo da denbora berean.

Aurtengo eskaintza
2023-2024 ikasturteko eskaintzaren berrikuntza nagusia 
kontsumo tailerra da. Bertan, publizitateak, merchandisingak 
eta sare sozialek kontsumo ohituretan nola eragiten duten 
aztertuko da, eta gizarte kontsumistak hondakinak nola 
sortzen dituen hausnartuko da. Tailer honek ekonomia 
zirkularraren eredu bat sustatu nahi du, egungo ekonomia 
linealaren ikuspegiarekin alderatuta. Bigarren Hezkuntzako eta 
batxilergoko ikasleentzat, “Escape Hall” jolas parte-hartzaile 
eta sortzaileak ere aldaketak izango ditu. Jokoan formatu 
digitala erabiliko da tokiko ekintza eta ingurumenarekiko 
konpromiso pertsonalen garrantzia ulertarazteko.

Gainera, aurreko ikasturteetan bezala, oinarrizko edukiekin 
lotutako beste bost tailer ere eskainiko zaizkie lehen eta 
bigarren hezkuntzako ikastetxeei. Berria ez bada ere, energia 
eta aldaketa klimatikoa ardatz dituen tailerrak aldaketa 
nabarmenak ekarriko ditu aurten. Halaber, oinarrizko gaiak 
jorratuko dira, hala nola ura, hondakinak eta hiri garbiketa, 
Zisare urteko konpostatze programa edota uraren ziklo 
integrala bertatik bertara ezagutzeko Elordi eta Atalerrekako 
instalazioetara bisitak.

Txingudi aurkezleku
Txingudi Ikastola izan zen duela bi hamarkada baino gehiago 

Txingudiko Zerbitzuek 
antolatutako tailerretan 
parte hartu zuen lehen 
ikastetxeetako bat. Hasierako 
konpromiso horri eutsiz, 
Azken ikasturtean ikastolako 
ikasleek bide garbiketako, 
hondakinen kudeaketako eta 

Zisare programako tailerretan 
parte hartu zuten. Aurten, 
aurreko urteko aukeraketa 
errepikatu eta aurkeztu berri 
den kontsumo tailerrean ere 
parte hartuko dute.

Nieves Odriozolak Txingudi Ikastolan 2023 Agendan 
inplikatutako hirugarren zikloko irakasleen izenean azaldu 
du, “Txingudi Ikastolan 3. mailan hasten gara Txinzerreko 
tailerretan parte hartzen”. Lehen Hezkuntzako hirugarren 
mailan bide garbiketa ikastaroaren bitartez hondakinen 
kudeaketa egokiaz hausnartzen hasten dira. Enara Regatos eta 
Markel Ugartemendia ikasleek tailerretan landutakoa azaldu 
dute. Enara Regatosek horrela laburbildu du bide garbiketa 
tailerraren edukia:  “Normalean Txinzerreko norbait eskolara 
etortzen da eta gure kaleak garbi nola mantendu behar ditugun 
erakusten digu”. Eskolan gaiaren lanketa lehenago haste bada 
ere, maila horretan garrantzi berezia ematen zaio. 

2016tik eskolako 5. mailako 
ikasleek Zisare proiektua 
lantzen dute. Horretarako, 
jolasgaraian sortutako 
hondakin organikoak 
erabiltzen dituzte, konposta 
egiteko prozesu osoa eskolan 
gertutik jarraitzeko. “Gelako 
zaborrontzi marroiak eskolako 

zaborrontzi handietan husten ditugu, gero konpostagailura 
eramateko”, adierazi du Enara Regatosek. Ikasleak txandaka 
arduratzen dira zaborrontzien hustuketaz, prozesuan ahal 
bezain beste inplikatzeko. Konposta egiteko bi ontzi dituzte 
ikastolan; batean aurreko ikasturtean zehar sortutakoa; 
bestea, hutsik dute, ikasturtean zehar hondakin organikoz 
betetzeko. “Hustuketa egiteaz 6. mailakoak arduratzen dira,  1. 
eta 4. maila artekoek egiten dena begiratzen duten bitartean”. 
Nieves irakasleak erantsi du, “horrela txikitatik eskolan 
zein proiektutan lan egiten ari garen ikus dezakete”. Enara 
Regatosek proiektuaren amaiera horrela azaldu du: “Bukatzeko, 
konposta aztertzeko mikroskopioak erabiltzen ditugu eta 
pantaila handian irudiak proiektatzen ditugu, konpostean 
dauden mikroorganismoak hobeto ikusteko”.

Iaz 5. mailako ikasleek ere hondakin tailerrean parte hartu 
zuten. Bertan hondakinak egoki sailkatzen ikasten dute ikasleek. 
Horretarako eskolara hondakin mota ezberdinak eramaten 
dizkiete, bakoitzarekin zer egin behar den ikasteko. Markel 
Ugartemendiak  adierazi du, “ikasitakoa etxekoei eta ingurukoei 
erakusten diegu gero”. Nieves Odriozola irakasleak azaldu 
duenez, “horrelako proiektuen bitartez gure ikasleak zientziara 
ere hurbildu nahi ditugu”. Egindako lanak fruituak ematen 
dituela argi dago, izan ere, Markel Ugartemendiak duela egun 
batzuk honakoa aipatu zion irakasleari: “nik zientzialaria izan 
nahi dut”.

“Horrelako proiektuen 
bitartez gure ikasleak 

zientziara ere hurbildu 
nahi ditugu”

Nieves Odriozola, 
Txingudi Ikastolako 

hirugarren zikloko 
irakaslea

“Gelako zaborrontzi 
marroiak eskolako 

zaborrontzi handietan 
husten ditugu, gero 

konpostagailura 
eramateko”

Enara Regatos, Txingudi 
Ikastolako ikaslea

“Ikasitakoa etxekoei eta 
ingurukoei erakusten 
diegu gero”
Markel Ugartemendia, 
Txingudi Ikastolako 
ikaslea

Ikastaroen aurkezpenean, ikasle eta irakasleek José Antonio 
Santano eta Igor Enpara, Irun eta Hondarribiko alkate eta 
Txingudiko Zerbitzu Mankomunitateko lehendakari eta 
lehendakariordeen konpainia izan zuten. Santanok eskualdeko 
gazteek pertsonen banakako ekintzek mundu jasangarriago 
baten eraikuntzan eragiten dutela azaldu du: “Gure planetaren 
etorkizuna belaunaldi gazteenen esku dago, ingurumenaren 
zaindari bihurtuko dira datozen urteetan”. Igor Enparanek 
aldiz, adierazi du “ingurumen hezkuntza oinarria da, 
txikitatik, iraunkortasunarekin konprometitutako gizartea 
sortzeko”. Horrela, Hondarribiko alkateak erabaki arduratsuak 
hartzeko eta gure planeta zaintzeko beharrezko ezagutza eta 
kontzientziaz hornitzearen garrantzia azpimarratu du. 

Garapen Jasangarriko Helburuekin bat
Txingudiko Zerbitzuek eskaintzen dituzten ingurumenari 
buruzko hezkuntza tailerrak Nazio Batuek ezarritako Garapen 
Jasangarrirako Helburuekin (GJH) lerrokatuta daude. Era 
berean, tailer hauek Agenda 2030ean integratuak daude. 
Tailerren bidez hainbat GJH lantzen dira: 6. GJH (uraren 
eskuragarritasuna eta kudeaketa jasangarria bermatzea), 7. 
GJH (energia eskuragarria, segurua, jasangarria eta denontzat 
modernoa izatea bermatzea), 11. GJH (hiriak eta giza kokalekuak 
inklusiboak, seguruak, erresilienteak eta jasangarriak izatea 
lortzea), 12. GJH (kontsumo eta ekoizpen iraunkorreko 
modalitateak sustatzea) eta 13. GJH (klima aldaketaren eta haren 
ondorioen aurkako premiazko neurriak hartzea).

Leire Zubiturrek Bidasoa eskualdeko ikastetxe guztien 
parte-hartze aktiborako deia egin du, haur bakoitza 
kontzientziatzearen garrantzia azpimarratuz. Tailerretan 
izena emateko epea beti zabalik dagoen arren, Zubiturrek 
nabarmendu du lehenbailehen erregistratzea komeni dela, 
modalitateen zein data ezberdinen aniztasuna aprobetxatzeko. 
Ikastetxeek izen ematea  txinzer.eus webgunearen bidez egin 
beharko dute. 

https://irunero.eus/txingudiko-zerbitzuakek-patinete-elektrikoen-eta-bizikleten-bigarren-eskuko-azoka-egingo-du-igandean/
https://irunero.eus/txingudi-ikastolako-ikasleek-komikien-bitartez-landu-dituzte-euskal-arrantzaleek-ternuara-egindako-bidaiak/ 
https://irunero.eus/bidasos-2030-kanpaina-irungo-erdigunera-iritsi-da/
https://irunero.eus/ingurumen-hezkuntzako-tailerren-aurkezlekua-izan-da-gaur-txingudi-ikastola/ 

BERDINTASUNA DU HELBURU 
GAURKO ANDREAK ELKARTEAK 

Gaurko Andreak elkartea arlo politikoan, kulturalean eta sozialean emakumeen 
jakituria lehenengo lerroan jartzeko helburuarekin sortu zen 2008. urtean. Era berean, 

emakumeen aurkako indarkeria guztiak, agerikoak eta ezkutukoak, ikusarazteko 
helburua ere badu.  Irene Kastezubi Arellano elkarteko lehendakariak Gaurko Andreak 

elkartearen jarduera laburbildu du. 

Helburu horiek noizbait errealitate bat izan daitezen, Gaurko 
Andreak elkarteak hainbat zerbitzu eta ekintza eskaintzen 
ditu. Besteak beste, mahai-inguruak, tailerrak, etab. Tailerren 
barruan, Irungo ikastetxeetan berdintasuna lantzeko tailerrak 
ematen dituzte eta, horretaz gain, elkartearen egoitzan bertan 
emakumeen ahalduntzea sustatzeko tailerrak ere antolatzen 
dituzte. Horien artean, autozaintzako tailerrak daude, izan 
ere, pandemiaren ondoren,  emakumeek zainketa ardura 
gehiago hartu baitituzte beren gain eta, ondorioz, ahaztu egin 
dituzte beren beharrak eta ongizatea. Bide beretik, emakumeen 
sexualitateari buruzko tailerrak antolatzen dituzte ere, 
gazteentzat zein helduentzat. 

Emakumeen jakituria lantzeko, martxoan “Emakumeen 
Ahotsak” zikloa antolatu ohi dute, arlo ezberdinetako emakume 
erreferenteak ezagutarazteko. Irene Kastezubiren hitzetan, 
“erreferenteen sorrerak eta ezagutzak berebiziko garrantzia du 
emakumeak noraino iritsi gaitezkeen ezagutarazteko”. Hortaz, 
erreferenteek emakumeen aniztasuna islatzeko gaitasuna izan 
behar dute, ez baitago emakume guztiak islatzen dituen eredu 
bakarrik. 

Elkartearen 15. urteurrenean Irene Kastezubik azaldu duenez, 
“hamabost urte hauetan gauza asko gertatu zaizkigu”. 
Esaterako, Gizartearen testuingurua guztiz bestelakoa da. 
Adibidez,  elkartea sortu zenean “feminismo” hitza bekatu 
izatetik hurbil baitzegoen. Hamabost urte hauetan gizartean 
urratsak egin diren arren, Gaurko Andreak elkarteak leial 
jarraitu du bere sorrerako izenarekiko. Hala ere, bien bitartean, 
elkartean gizartean gertatutako aldaketetara egokitzeko 
hausnarketa etengabean bizi dira, iraganean gertatutakoaren 
memoriari eutsiz. 

Emakumeen Kontrako Indarkeria Desagerrarazteko Eguna 
bereziki markatutako data da elkartearen egutegian. 
Elkartearen 15. urteurrena dela eta, indarkeria pairatu duten 
haur eta emakumeei laguntza juridikoa eta psikologikoa eman 
ahal izateko dirua biltzeko hainbat ekintza egin zituzten. 
“Pertsona hauei laguntzeko zerbitzuak daude, baina ez dira 
nahikoak”, adierazi du Irene Kastezubik. Bestetik, azaroaren 
25a prestatzeko lanetan Gaurko Andreak elkartea beste 
elkarteekin elkarlanean dabil. Elkarteak estatu mailako 
Genero Indarkeriaren Biktima diren Emakumeen Kontseilua 
egitasmoaren barruan, indarkeria matxista jasan duten seme-
alabek antolatutako erakusketa hartuko du. Era berean, M8 
asanbladak antolatutako ekitaldiekin ere bat egiten dute. 
Hortaz, egun hori Irunen antolatutako beste ekintzekin bat 
egiteko baliatuko dute. 

Etorkizunaz galdetuta, belaunaldi gazteengan jartzen du 
arreta Irenek. Lehen baino informazio gehiago izan arren, 
askok oraindik ez dute indarkeria matxistaren existentzia 
bera onartzen, beraz, lan asko dago egiteko eta jende gaztea 
konprometitzeko. Era berean, gizarte osoak emakume 
erreferenteen beharra duela azpimarratu du Irene Kastezubik. 
Berdintasuna ez baita emakume helduen eskari zentzugabea, 
baizik eta belaunaldi artekoa izan behar duen proiektua 
amankomuna. 

Kalean Bai
Gaurko Andreak Berdintasun Elkarteak Kalean Bairen sorreran 
bertan egin zuen euskararen erabilera laguntzeko udal 
programarekin bat. Elkarteak egitasmora batzea erabaki zuen, 
ahal duten heinean Gaurko Andreak elkartean euskararen 
erabilera bultzatzeko ahalegintzen direlako. Horretarako, 
tailer eta programa elebidunak prestatzen saiatzen dira, hau 
da, elkarteko jarduerak bi hizkuntzetan komunikatzeko. Irene 
Kastezubik adierazi duenez, “Irunen euskara sustatzeko 
eta ikusarazteko ekintzak behar ditugu”. Beraz, elkartean, 
berdintasuna lortzeko aktibismoaz gain, euskara indartzeko 
erronkari ere tinko heldu diote. 

ERROMAKO LEHEN SUHILTZAILEAK
Erroma Antzinaroko hiri handienetako bat izan zen. Aditu 
batzuen arabera, bere gorenaldian milioi bat pertsona bizi izan 
ziren zazpi muinoen herrian. Kontzentrazio honek Romuloren 
hiria gune kultural eta politiko bikaina bilakatu zuen, baina, 
aldi berean, garaiko biztanleei hainbat buruhauste ekarri 
zizkien. Jende kontzentrazio honek etxebizitza eta janariaren 
prezioak igoarazten zituen eta, ondorioz, biztanle horien arteko 
txiroenak baldintza benetan tamalgarrietan bizi izaten ziren. 

Etxebizitzei dagokienez, Erromako handikiak domus izeneko 
etxe zabal eta sendoetan bizi ziren, luxuzko apainduraz 
inguratuta. Txiroenek aldiz gela ilun eta ziztrinen bat alokatu 
behar izaten zuten insula batean. Insula hauek hainbat pisuko 
etxeak izaten ziren: lehen pisuetako etxebizitzak txukunagoak 
eta garestiagoak ziren, eta beraz, gehienetan artisau aberatsen 
familiek okupatzen zituzten. Goiko pisuak aldiz, txikiak 
eta ilunak izaten ziren, sukalderik zein komunik gabe, eta, 
maiz, tranpa hilgarri bat bilakatzen ziren bertan bizi ziren 
familientzako. 

Hain zuzen ere, Erromako biztanleriak hazten jarraitzen zuen 
artean, lurjabeek negozio ederra ikusi zuten insula hauen 
eraikuntzan. Baina enpresari guztiek ez zeukaten ohorearen 
ikuspegi berbera, eta batzuk, jakinda etxe hauek txiroenek 
okupatuko zituztela, material pobreekin eraikitzen zituzten 
kostuak murrizteko. Ondorioz, hauek sarri egitura ezegonkorrak 
izaten ziren, are gehiago lurjabeak legeak onartzen zuena baino 
etxe altuagoa eraikitzen bazuen alokairuan eskaintzeko pisu 
gehiago lortzeko. 

Egituren eraikuntzan zeuden tranpa guzti hauen ondorioz, 
aireztapen faltak eta material txarrek eragindako sute asko 
sortzen ziren insula hauetan, eta, noizbehinka, sute hauek hiri 
osoan zehar zabaltzen hasten ziren, milaka biztanle arriskuan 
jarriz. Hala, arazo honi aurre egiteko Marko Lizinio Kraso noble 
aberatsak suhiltzaile talde bat sortzea erabaki zuen. Teorian 
ideia bikaina eta laudagarria zen, baina Krasoren lehentasuna 
ez zen su hauen arriskua desagerraraztea, haiei esker negozio 
aparta egitea baizik. 

Sute bat pizten zen bakoitzean Kraso eta berak sortutako 
suhiltzaileen taldea sutea zabaltzen ari zen lekura hurbiltzen 
ziren. Han, etxe batek su hartzean, Kraso etxe haren jabeari 
hurbiltzen zitzaion honako proposamen hau egiteko: jabeak 
prezio irrigarrian etxea saldu behar zion Krasori honek bere 
suhiltzaileei ur baldeak prestatzen hasteko abisua emateko; 
jabeak eskainitako prezioa onartu ezean, Krasok suhiltzaileei 

ezer ez egiteko agintzen zien, suak etxe osoa irentsi arte. 
Momentu horretan, jabeak jada den-dena galdu zuenean, Kraso 
berriro hurbiltzen zitzaioan, aurrekoa baino are baxuagoa zen 
beste prezio bat eskainiz lurraren truke. 

Trikimailu honi esker M. Lizinio Kraso Erromako hiritar 
aberatsena eta lur jabe handienetakoa bilakatu zen. Julio Zesar 
eta Ponpeiorekin batera Lehen Triunbiratuaren parte izan 
zen, eta bere diru gosearen fama haren arerio guztien artean 
zabaldu zen. Hala, K.a. 53an, egungo Turkian, Partoen kontra 
gudu garrantzitsu bat galdu eta etsaiek harrapatu zutenean 
modu berezi bat asmatu zuten erromatar hau exekutatzeko: 
pertzakada bete urre urtu zuten eta gori-gori zegoela Krasori 
irentsarazi zioten, haren gosea asetzeko. Juego de Tronos nobela 
famatuan George R.R. Martin autoreak heriotza hau inspirazio 
moduan erabili zuen Vyseris, botere grinak zituen printzearen 
hilketa irudikatzeko. Honen kasuan, urre urtua edatera behartu 
ordez burutik behera bota zioten, kosta ahala kosta bilatzen 
zuen koroa behin-betiko lor zezan. 

Leire Lizarzategui

↑ Argazkia: Sutea Erroman, Hubert Robert (1733-1808). https://
upload.wikimedia.org/wikipedia/commons/3/3e/Robert%2C_
Hubert_- _Incendie_%C3%A0_Rome_-.jpg

https://irunero.eus/gaurko-andreak-elkarteak-jardunaldi-bat-antolatu-du-genero-indarkeria-pairatu-duten-emakumeei-laguntza-eskaini-ahal-izateko/
https://irunero.eus/gaurko-andreak-elkarteak-jardunaldi-bat-antolatu-du-genero-indarkeria-pairatu-duten-emakumeei-laguntza-eskaini-ahal-izateko/
https://irunero.eus/emakumeen-kontrako-indarkeria-desagerrarazteko-nazioarteko-eguneko-aldarria-euripean-entzungai/
https://irunero.eus/martxoaren-8a-baino-haratago-doan-zerbait/
https://www.irun.org/eu/euskara/euskaraz-bizi/kirola-aisia-eta-kultura/kalean-bai
https://irunero.eus/kirola-antzinaroan/
https://irunero.eus/suteak-errautsetan-bihurtutako-natur-ingurunea/
https://irunero.eus/oiasso-garai-erromatarrera-hurbilduko-da-antzerki-ikastaroen-bitartez/
https://irunero.eus/bona-dearen-sakrilegioa/

Peña Poteo festa eta ospakizunen sinonimoa da Irunen. Konturatzerako txaranga 
bere 10. urteurrenera iritsi da eta jai giroan ospatu zuten urriaren 7an, hiria egun batez 

txarangez betez. Endika Etxaide eta Jon Olaizola Peña Poteoko kideek azaldu dute 
txarangan beste hamarkada batez musikaz gozatzen eta gozarazten jarraitzeko asmoa 

dutela.

Nolatan erabaki zenuten Peña Poteo izeneko txaranga bat 
sortzea?
Endika: Kontatu didatenaren arabera, hau parranda baten 
ondoren sortu zen proiektua izan zen. Ondo pasatzeko 
asmoarekin hasi zen eta, pixkanaka, musika aldetik ere 
profesionalizatuz joan da.  
Jon: Horrelako zerbait izan zen, bai. Parranda bat 
amaitzerakoan, txaranga bat sortzea bururatu zitzaigun. 
Proiektura batu nahi zuen jende motibatuaren bila hasi ginen. 
Lehen entseguak egin genituenean ez genuen ez lokalik ez 
partiturarik. Beraz, ia urte oso bat behar izan genuen erritmo 
apur bat hartu arte. 

10 urte betetzeak orain arte lortutakoaren errepasoa egiteko 
balio izan dizue?
Endika: Pentsa lehen emanaldira joateagatik ez zigutela ezer 
ordaindu, soilik edaria, beraz, ez dakit negozio oso ona egingo 
zuten gurekin. Egia da orduko bideo bat gaur egungo batekin 
alderatuz aldaketa nabaria dela. Norberak proiektuari bere 
aletxoa gehitu dio eta apurka-apurka orain garenean bihurtu 
gara. 

Lan horri esker, urtean zehar hainbat hitzordu finko dituzue, 
ezta?
Jon: Bai, bereziki Sanmartzialetan emanaldi asko ditugu. 
Guretzat benetan berezia da Herri Bazkaria, hasi ginenetik 
bertan parte hartu izan dugulako eta Betti Gottirekin batera 
gustu handiz urtero errepikatzen dugulako. 

Zein da emanaldien atzetik dagoen lan ikusezina?
Jon: Taldekide bakoitzak gure ardurak ditugu. Batzuk partiturak 

idazteaz arduratzen dira, 
besteak, berriz, sare sozialen 
kudeaketaz, telefonoa hartzeaz 
edo komertzial lanaz.  
Endika: Ardurak banatzeak 
guztiak proiektuaren parte 

izatea eta txarangarekiko 
konpromiso hori sendotzen 
laguntzen du. Entseguak ere 
oso garrantzitsuak dira, astero 
biltzen gara eta derrigorrezkoa 
da bertara aurkeztea. 
Entseguen aurretik eta ondoren 
ere biltzen gara eta gustura 
goaz, lana suposatu arren. 

Momentu honetan zenbat kidek osatzen duzue Peña Poteo 
txaranga?
Endika: Orain normalean taldean 11 musikari gara, baina 
txandak egiten ditugunez, guztira 17 edo 18 kide gara. Kide 
berriak beti dira ongietorriak eta beti gabiltza txarangara 
batzeko prest dauden pertsonen bila.  
Jon: Hamar urteren ostean, txarangaren plantilla asko aldatu da 
eta jende asko igaro da bertatik urte hauetan guztietan. Lehengo 
egunean zenbatzen ibili ginen eta guztira 47 kide izan ditugula 
konturatu gara. 

Txaranga batean musika errepertorioa oso garrantzitsua da, 
hau da, musika modernoaren eta abesti klasikoen arteko oreka 
topatzea, ezta?
Endika: Emanaldi bat prestatzerakoan guri gustatzen zaizkigun 
abestien eta jendeak eskatzen dituenen arteko oreka bilatzen 
saiatzen gara. Erabakiak hartzerakoan garrantzi handia ematen 
diogu jendeak gustuko izan dezakeenari, baina baita gure ustez 
onak diren abestiei. 

Jai giroan lan egitea erraza da?
Jon: Nahiko erraza dela uste dugu. Hainbeste emanaldiren 
ostean, batzuetan desatseginagoak diren momentuak ere 
gertatzen dira. Hala ere, uste dut asko disfrutatzen dugula eta ez 
dugula lan moduan ulertzen, baizik eta gure aisiaz disfrutatzeko 
modu bat bezala.  
Endika: Serio jarri behar garenean serio jartzen gara. Baina 
emanaldietan oso giro naturala sortzen da, bai gure aldetik zein 
ikusleen partetik. 

Urteurrena ospatzeko Irun txarangez bete zenuten. Pozik 
zaudete ospakizun handi horren emaitzarekin?

“Orain zuzenean kalean 
egiten den musika 

modan dagoela dirudi”
Endika Etxaide, Peña 

Poteo txarangako kidea

“Gure helburu nagusia 
aurrerantzean ere 
gozatzen jarraitzea 
da, horretarako egiten 
baitugu gure musika”
Jon Olaizola, Peña Poteo 
txarangako kidea

↑ Iturria: Peña Poteo Txaranga

↑ Argazkia: Endika Etxaide eta Jon Olaizola, Peña Poteo Txaran-
gako kideak. (Argazkia: Estudio Gover)

Endika: Bai, goizeko 12:00etan hasi ginen gu eta Sestaoko “El 
Despiste” txarangako kideak elkarrekin jotzen. Bazkaltzeko 
gelditu eta arratsaldean beste hiru txaranga izan genituen 
Nafarroatik, Errioxatik eta Madriletik etorriak. Txaranga 
bakoitzak estilo ezberdin bat zuen eta polita izan zen bakoitzak 
emanaldia era ezberdin batean nola eskaini zuen ikustea. Nik 
uste jendeak asko disfrutatu zuela. Ez genuen kontatu zenbat 
jende egon zen, baina jende dezente hurbildu zen. Jendeak 
esan digu oso gustura ibili dela. Parte hartu zuten txarangei ere 
eskerrak eman nahi dizkiegu, asko jo zutelako eta beraiei esker 
13 ordu eta erdiz musika izan genuelako etengabe, gaueko 1:30ak 
arte.  
Jon: Bazkarian 140 lagun elkartu ginen, baina arratsaldean 
zehar jende askoz gehiago batu zen. Kale Nagusia betetzea lortu 
genuen eta kale hori jendez gainezka ikustea seinale ona da. 
Egun polita izan zen. 

Zergatik gustatzen zaizkio jendeari hainbeste txarangak?
Endika: Pandemiaren ostean dei gehiago jasotzen ditugula 
nabaritu dugu. Ordutik tabernetan terrazak gehiago erabiltzen 
diren bezala, orain zuzenean kalean egiten den musika modan 
dagoela dirudi. Urtean zehar dauzkagun hitzordu finkoez gain, 
gero eta dei gehiago jasotzen ditugu ezkondu aurreko agurretan, 
ezkontzetan, urtebetetzeetan edo enpresetako afarietan 
aritzeko. Kalean zuzenean egiten den zerbait denez, askatasun 
handia ematen dizu, aspertuz gero alde egiteko aukera duzulako. 
Oso giro ona sortzen da eta abesteko eta dantza egiteko aukera 
ematen du. 

10 urteren ostean, nola begiratzen du Peña Poteo txarangak 
etorkizunera?
Endika: Nik beste 10 ere egingo nituzke edo gehiago. Beti 
txantxetan esaten dugu txarangako jendea umeak izaten hasi 
denez, Peña Poteo Kids bat antolatzeko aukera izango dugula 
hemendik gutxira. Lehenengo hamar urteak bizirautea lortu 
badugu, ziur hurrengo hamarrak errazagoak izango direla. Nik 
uste jendea gustura dagoen bitartean, proiektuarekin aurrera 
jarraitzeko aukera izango dugula.  
Jon: Gure helburu nagusia aurrerantzean ere gozatzen jarraitzea 
da, horretarako egiten baitugu gure musika. Beraz, elkartzen 
jarraitzea eta elkarrekin gozatzen jarraitzea da garrantzitsuena. 

PEÑA POTEO TXARANGAK 10 URTE 
BETE DITU FESTARIK FESTA MUSIKA 

JARRIZ

https://www.instagram.com/poteotxaranga/?hl=es
https://irunero.eus/koadrilen-eguna-nobedadeez-beterik-dator-2022an/
https://irunero.eus/burrunba-elektrotxarangak-plazetara-itzultzeko-esperoan-jarraitzen-du/
https://irunero.eus/pena-poteok-txarangaren-10-urteurrena-ospatuko-du-urriaren-7an-irunen/

Nola sortu zen Ara!Gorputz proiektua?
Gu berez ofizialki 2018an hasi ginen ekimenarekin, baina 
nolabait Ione F. Zabaleta eta biok, proiektuaren bultzatzaileak 
garenak, lehenago gure hilerokoaren prozesuen behaketa 
propioak egiten hasiak ginen. Bildutako informazio guzti 
hori zabaldu nahi izan genuen, ikasitakoa gizarteratzeko 
beharra ikusi baikenuen. Behar horretatik abiatuz Ara!Gorputz 
ekimena sortu genuen. Hilerokoarekin hasita, autozaindutako 
ginekologiara iritsi ginen, emakume taldeetan elkartuz 
normalean hitz egiten ez diren gaien inguruko lanketa egiteko 
aukera ematen duelako. Hau da, modu organikoan sortu zen 
egitasmoa, guk izandako beharretatik abiatuta. 

Zikloan aplikazioa lankidetza baten emaitza da, beraz.
Zikloan aplikazioaren ideia Iametzarena da berez eta gurekin 
harremanetan jarri ziren aplikazioaren edukia lantzeko. 
Prozesu luzea izan da, guretzat oso garrantzitsua baita egiten 
dugun guztia argitaratu aurretik dena oso ondo landua egotea. 
Dagoeneko aplikazioa erabilgarri dago eta oso harrera ona izan 
duenez oso pozik gaude. 

Berezitasun nagusia hilerokoaren jarraipena euskaraz egiteko 
aukera ematen duela da, ezta?
Bai, agian horregatik uste genuena baina harrera hobea izaten 
ari da. Aplikazioaren sorrera asko zabaldu da bai hedabideetan 
bai pertsonen artean, beraz, oso kontent gaude. Aplikazioa 
euskara hutsean dagoela azpimarratzen dugu eta datuen babesa 
ere oso zaindua dago, guk bakarrik izango dugulako horietarako 
sarbidea eta soilik ikerketa feministak egiteko erabiliko ditugu 
beste fase batean. Blog atalean ere urte hauetan guztietan 
lortutako jakintza biltzen saiatu gara, jendeak eskuragarri izan 

dezan. 

Aplikazioak kontuan hartzen 
du emakume bakoitzak 
hilerokoa modu ezberdin 
batean bizitzen duela?

ELKARRIZKETAELKARRIZKETA 2023ko azaroa

Bai, hori da. Azkenean, guretzat hilerokoa aitzakia bat da 
bakoitzak bere burua ezagutzeko eta barrura begira jartzeko. 
Gaur egungo gizarte kapitalistan non esplotazio etengabean bizi 
garen, ez dugu gelditzeko eta nola gauden aztertzeko unerik. 
Hilerokoaren zikloa erabiliz, hilerokoa ziklo baten parte bat 
da eta, eguneroko behaketak goxoago bizitzeko pistak ematen 
dizkigu, merezi dugun bezala. 

Zikloan proiektuari bestelako faseak aurreikusten dizkiozue?
Orain zabalpen fasean gaude eta pixkanaka erabiltzaileen 
kopurua gora doa. Aurreikusia dugu inplementazio tekniko 
berriak egitea etorkizunean irizpide gehiago aztertu ahal 
izateko. Hemendik urte batzuetara bildutako datu guztiak jaso 
eta ikerketa bat egin nahiko genuke, oraindik ezkutuan dagoen 
eta gizarte mailan deserosoa den gai hau behatzen jarraitzeko. 

Hain zuzen ere, horren 
adierazle dira zientzia mailan 
gaiaren inguruan egin diren 
ikerketa urriak. 

Ara!Gorputz proiektua hasi 
zenutenetik, gizartean 
hilerokoa bezalako tabuen lanketa asko aldatu da, ezta?
Gu zein beste zenbait feminista gaiaren inguruan egiten ari 
garen eta diren lana aitortzen saiatzen gara beti. Hala ere, 
gaur egun oraindik ere hilerokoa tabu bat da edo behintzat 
gai deserosoa izaten jarraitzen du. Horrek gaia jorratu nahi ez 
izatea eragiten du, nahiz eta gure ustez espazio guztietan landu 
beharrekoa den, hau da, enpresetan, proiektuetan, eskoletan, 
elkarteetan eta edonon. Eskoletan egiten ditugun saioetan 
ikusten dugu haurrek gaiaren inguruan gutxi jakin arren, lotsa, 
mina eta nazkarekin lotzen dutela. Oso sinbolikoa iruditzen 
zaigu oraindik horrela izaten jarraitzea, beraz, errealitatea 
aldatzeko lan egiten dugu lanketarako baliabideak emanez. Dena 
den, erantzukizun kolektiboa da, eta ondorioz, denon ardura 
izan behar du. 

Esaterako, eskoletan hilerokoaren lanketa errazteko programa 
duzue, ezta?
Hori da, haurrez gain, saio parte-hartzaileak antolatzen 
ditugu beraien kezka eta zalantzei erantzuteko, asko dituzte 
eta. Programa horretarako sortutako baliabide guztiak 
gure webgunean eskuragarri daude, eskola guztietan 
erabili ahal izateko. Irakasleekin ere saioak egiten ditugu, 
guretzat funtsezkoa da haurrek ulertzea beren egunerokoan 
dituzten irakasleak bidelagunak direla eta horrelako egoeren 
aurrean nola jokatu behar duten argi eta garbi dutela. Beraz, 
ikastetxeetako bi eremu horiek ezin ditugu ahaztu. 

Hortaz, esan daiteke Ara!Gorputz eguneroko beharrekin 
lotutako proiektua dela?
Egia da hilerokoaren behaketarekin hasten zarenean, faseak 
identifikatzen eta zure ongizatea aztertzen ikasten duzunean 
zure bizitza osoan eragina izango duela. Izan ere, guk gai hau ez 
dugu zerbait soltea bezala ulertzen, paradigma osoari eragiten 
baitio. Adibidez, nolako energia duzun, norekin erlazionatu nahi 
duzun eta zure eguneroko zereginak antolatzeko pistak emango 
dizkizu. Gure ustetan autozainketarako oso tresna garrantzitsua 
da behaketa hau. Gainera, ondorioak gorde beharrean, horiek 
ingurukoekin partekatzeak kezkak eta minak konpontzeko balio 
dezake. 

Gizartean, ordea, ginekologia bezalako gaiak bakardadean 
bizitzeko joera zabaldua dagoela dirudi.
Hala da. Ni adibidez hilerokoa lantzen hasi nintzen nik neuk 
asko sufritzen nuelako hilerokoaren aurreko fasean. Sufrimendu 
hori bakardadetik bizi nuen eta beste batzuek fase berdinean 
nik bezain beste sufritzen zutela ikusteak asko lagundu 

zidan, zerbait ohikoa dela ikasi nuen. Beraz, gure sentsazioak 
partekatuz sufrimendua eta mina saihesteko aukera ederra 
dugu. Isolatu beharrean, gure gorputzen burujabetza hartu eta 
dakiguna partekatzeko gonbidapena egiten dugu. 

Ba al duzue esku artean gaiarekin loturiko beste egitasmorik?
Aurten Euskal Herri mailan hilerokoaren gaia lantzen ari diren 
eragileen mapeoa egiten ibili gara. Gaiarekin loturiko eskaera 
asko jasotzen ditugu eta gu ez gara denei erantzuteko gai. 
Horregatik, garrantzitsua iruditzen zitzaigun gure antzera 
lanean dabiltzan eragileak identifikatuak izatea. Zerrenda 
argitara emateko asmoa dugu. Horrela, guztiok erronka 
antzekoak ditugula ikusteko beste modu bat ere bada. Gainera, 
beti esan ohi dugun moduan, irekiak gaude gizartean sortu 
daitezkeen beharrei erantzuten saiatzeko, beraz, proposamenak 
jasotzeko prest gaituzue. 

“Guretzat hilerokoa 
aitzakia bat da 

bakoitzak bere burua 
ezagutzeko eta barrura 

begira jartzeko”

“Isolatu beharrean, 
gure gorputzen 
burujabetza hartu eta 
dakiguna partekatzeko 
gonbidapena egiten 
dugu”

ARA!GORPUTZEK HILEROKOA ETA 
AUTOEZAGUTZA BATERATU DITU BERRIRO 

ERE ZIKLOAN APLIKAZIOARI ESKER
Ara!Gorputz proiektua 2018an sortu zen gorputza erdigunean jarri eta hilerokoa bezalako prozesuen 
behaketa eginez emakumeen ongizatea bilatzen saiatzeko. Berriki, Iametzarekin batera, Zikloan web 

aplikazioa kaleratu dute, euskaraz hilerokoaren jarraipena egiteko aukera ematen duena. Enara I. 
Domingez elkarteko kideak azaldu du aplikazioa deskargatzeko urratsak Ara!Gorputzen webgunean 

topatu daitezkeela. 

https://irunero.eus/aragorputz-elkarteak-lehen-hilerokoa-laguntzen-topaketa-saio-irekiak-antolatu-ditu/
https://zikloan.eus/
https://irunero.eus/iametzak-eta-aragorputz-ek-hilerokoaren-ezagutzarako-eta-jarraipenerako-zikloan-web-aplikazioa-sortu-dute/ 
https://aragorputz.eus/

BIDASOA IBAIAREN MUGAK GAINDITZEN 
DITU RECICLA BIRZIKLATU ELKARTEAREN 

PROIEKTUAK
Recicla Birziklatuk urriaren 14an Bidasoa Ibaia Garbi 
proiektuaren barnean Bidasoa ibaiaren garbiketa antolatu 
zuen. Hondakinen bilketa aldi berean egin zen Irun, 
Hondarribia, Hendaia, Biriatu, Urruña, Bera eta Lesakan. 
Elkarteak 211 boluntario elkartu zituen ibaia barrutik eta 
kanpotik garbitzeko. Rober Serna eta Laida Rodriguez Gorka 
Alcantarillarekin batera elkarteko kideak dira eta lehengo biek 
elkartearen azken ekitaldiaren balorazioa egin dute. 

Urriaren 14koa ez da Recicla Birziklatu elkarteak antolatutako 
lehen zabor bilketa izan, ezta?
Laida: Hori da. Orain arte hainbat zabor bilketa antolatu ditugu, 
Hendaian, Hondarribian edo San Martzial mendian, besteak 
beste. 

Azken bilketa hau Bidasoa Ibaia Garbi izeneko proiektuaren 
barnean antolatu duzue?
Rober: Bai, Bidasoa Ibaia Garbi gure proiektu handiena da eta 
atzetik lan handia duen arren, bilketaren lehenengo edizioa 
izateko oso pozik gaude emaitzarekin. Orain balorazioa egiteko 
garaia da eta datorren urterako zer antolatuko dugun ikusteko 
dago. 

7 udalerritan ekitaldi bat aldi berean antolatzeak lan handia 
eskatzen du.
Laida: Bai, antolakuntza aldetik hilabete askoko lana eskatzen 
du, udalekin eta kolaboratzaileekin bilerak egin behar baitira. 
Honetaz aparte guk gure lana dugu, beraz, era boluntarioan 
egiten dugun zerbait da. Proiektu honi egunero zortzi ordu 
eskainiko bagenizkio errazagoa izango zen dena.  

Bidasoa ibaia barrutik eta kanpotik garbitu duzue?
Rober: Bai, proiektu handia da eta laguntzeko prest dagoen 
jende asko behar dugu. Horretarako, aurretik lantaldeak 
antolatzea beharrezkoa da eta hori ere ez da batere erraza, 

ibaian eta kanpoan dabiltzan 
pertsonen segurtasuna 
bermatu behar baita, noski.

Zenbat pertsonek parte hartu 
zuten urriaren 14an egindako 
bilketan?
Laida: 211 pertsonak 

hartu zuten parte boluntario gisa. Horietaz gain, ekintza 
koordinatzeko arduradun boluntarioen laguntza eskatu genuen, 
elkarteko kideak bakarrik 3 garelako eta ezin gara toki guztietan 
egon. Laguntzeko prest agertu zirenei gure konfiantza guztia 
eman genien eta arduradun bakoitza bolondres talde bat 
kudeatzeaz arduratu zen.  

Zer motako hondakinak topatu dituzue ibaian?
Rober: Ni Endarlatsa eta Biriatu arteko zatian ibili nintzen 
eta bertan kotxe eta kamioien gurpil asko, sokak, plastikoak 
eta uretako ponpa handi bat ere aurkitu genuen bere kableatu 
guztiarekin. Azken hori izan zen gehien harritu ninduen 

gauzetako bat, hori nola iritsi 
ahal izan zen pentsatzeak. 
Santiagotarrak inguruan 
idazmahaiko aulkiak, koltxoi 
bat eta erosketa orgatxoak 
aurkitu ziren.  
Laida: Hondarribian, berriz, 
asko kutsatzen duten 
bateriak, burdinak, beirak eta 
edukiontziak topatu ziren.  
Rober: Gainera, bilketa egin bitartean marea jaisten ari zen, 
eta horrek asko lagundu zigun. Horrela, hondakinak agerian 
geratzen dira eta errazago da haiengana iristea. 

Ondoren, zer egin zenuten bildutako guztiarekin?
Laida: Hegoaldean hondakinen kudeaketaz Txingudiko 
Zerbitzuak arduratu zen eta Iparraldean, berriz, Bil Ta Garbi. 
Amaieran, puntu bakoitzean jasotako hondakin guztiak Avenida 
zubiaren bi aldeetan elkartu ziren. Hondakin horiei bigarren 
bizitza bat emateko baliabide nahikorik ez dugunez, aipatutako 
erakundeak arduratu dira horien kudeaketaz.  
Rober: Kasu gehienetan berrerabili ezin diren gauzak dira, 
zikinak edo hondatuak dauden gauzak direlako. Baina gutxienez 
ibaitik kanpo daude. 

Familia osoarentzako ekintza izanik, izango al du haurrengan 
ere eraginik?
Laida: Bai, etorkizuneko belaunaldiek arazo honetaz jabetu 
behar dute. Hala ere, askotan etorkizunaren ardura haurrengan 
jartzen dugu, baina benetan ardura hori helduena da. Beraiek 
heztea gure ardura da. Hondakinak birziklatzea oso ondo dago, 
baina gutxiago sortzea are hobeto. Beraz, helburu nagusia 

“Proiektu handia da 
eta laguntzeko prest 

dagoen jende asko 
behar dugu”

Rober Serna, Recicla 
Birziklatu elkarteko 

kidea

“Askotan etorkizunaren 
ardura haurrengan 
jartzen dugu, baina 
benetan ardura hori 
helduena da”
Laida Rodriguez, Recicla 
Birziklatu elkarteko 
kidea

hondakinak murriztea izan behar du, kontsumitzeko eta 
bizitzeko modua aldatuz. 

Orain egindako lanaz hausnartzeko momentua iritsi da.
Rober: Proiektu honek indar handia eman digu hiruoi, baina 
mentalki leher eginda gaude oraindik, azken hilabeteetan 
lan asko egin baitugu ekintza hau antolatzeko. Beraz, ekimen 
txikiagoak antolatzen jarraitu aurretik arnas pixka bat hartu 
behar dugu.  
Laida: Zer hobetu daitekeen baloratu ostean. Neguan kosmetika 
tailerrak antolatzen jarraitzeko asmoa dugu.

Beraz, buruan jada proiektu berriak dituzue, ezta?
Laida: Garbiketak antolatzen jarraituko dugu. Horien antolaketa 
konplexuagoa denez, bitartean kosmetika naturalen tailerrak 
antolatzen ditugu. Izan ere, horrelako jarduerek jendea 
kontzientziatzeko ere balio dutelako. Gure eguneroko bizitzan 
bestelako erabakiak hartuz gauza asko aldatu ditzakegu eta 
horregatik sortu genituen tailer hauek. Erabaki kontzienteak 
hartuz ingurunea eta geure gorputza gutxiago kutsatzea lortu 
baitezakegu. 

Laguntzaileak
Recicla Birziklatu elkartetik ekimen hau aurrera eramateko 
beren aletxoa jarri duten erakunde eta entitate guztien laguntza 
eskertu nahi dute. Hauek izan dira kolaboratzaileak:  Kayak 
Basque Country, Santiagotarrak, Bidasoa Basque Brewery, 
Mucha Kombucha, Alkain, Askora, Restaurante La Juanita, 
Bioterra/Ficoba, Botika, Ekomodo, Arteka Ocean, Surf Teknika, 
Surflogic, Lehena Ecole de Surf, Centre Nautique D’Hendaye, 
Central Surf, Decathlon Irun, Tribord Hendaya eta Ura-Uraren 
Euskal Agentzia. 

↓ Argazkia: Recicla Birziklatu. ↓ Argazkia: Estudio Gover.

211 BOLONDRES LANEAN

TONA BAT HONDAKIN

7 UDALERRIETAN BATERA

https://reciclabirziklatu.com/ 
https://reciclabirziklatu.com/proiektuak/
https://irunero.eus/bidasoa-ibaiaren-garbiketak-agerian-utzitako-errealitatea/
https://irunero.eus/itsasoa-irunen-hasten-da/
https://irunero.eus/recicla-birziklatu-elkarteak-zigarro-mutxikinak-biltzeko-deia-egin-du-larunbat-honetarako

Juan Mugerza korrikalari Elgoibartarra izan zen I. Behobia-
Donostia lasterketaren irabazlea eta ordu bat, 17 minutu eta 50 
segundo behar izan zituen Behobia eta Donostia arteko bidea 
egiteko. Orduko parte-hartzeak ez du egungoarekin inolako 
zerikusirik, lehen edizio hartan hogei bat korrikalarik bakarrik 
parte hartu baitzuten lasterketan. “El Pueblo Vasco” egunkari 
independenteak lehen lasterketa horren testigantzak bildu 
zituen: “Lasterketa ederra izan zen, milaka arimek gozatu ahal 
izan zuten kirol ekitaldi aipagarria”. Lasterketaren kronikan 
epaileari, kronometratzaileari eta medikuari egiten zaie 
aipamena. Orduan ere lasterketa Mirakruz Gainetik igaro zen 
eta Andres Peña banku-gizon ospetsuak Toki Alai etxetik pasa 
zen lehen korrikalariari bost dolarretako urrezko txanpona 
eman zion. Egunkariko idatzian probaren antolakuntza ona 
azpimarratzen bada ere, ikusleekin loturiko kexak ere jasotzen 
dira, ez baitzuten asko lagundu. 

Lasterketaren lehen edizioak izandako arrakastaren ostean 
beste 7 edizio antolatu ziren jarraian. 1920ko lasterketaren 
helmuga, ordea, Realak utzitako Atotxako futbol zelaia izan zen 
eta Henri Dalière izan zen helmugako lerroa zapaltzen lehena. 
Lasterketaren hirugarren edizioan ere proba Atotxan amaitu 
zen eta Dalièrek garaipena errepikatu zuen, aurreko urteko 
marka hobetzea lortu ez bazuen ere. Behobia-Donostiaren 
laugarren edizioa egun horretan egindako eguraldi onarengatik 
gogoratzen da,  autoek, motoek, zikloek eta bestelako gurpildun 
tramankuluek “suiveurs” deitutakoen karabana bitxia osatu 
baitzuten. 

Bosgarren edizioan, 1923an, Serafín Ulecia bigarren urtez 
jarraian nagusitu zen, Dalièreren errekorretik bi segundotara 
geratuz. Gainera, bosgarren edizioan mugaz bestaldeko 
sei lasterkarik parte hartu zuten, hiru Biarritz Olimpique 
elkartekoak eta beste hiru Aviron Bayonnais taldekoak.

1924an helmugaren kokapena aldatu egin zen lasterketaren 20 
kilometroak Gran Kursaal kasinoaren parean bete zitezen, eta 
orduko kronikek azaltzen dutenez, Irun, Errenteria, Pasaia eta 
helmuga ingurura jada jendetza hurbiltzen hasi zen lasterketa 
ikusteko. Hain zuzen ere, urte horretan Irungo-Atsegiña 
elkarteak, bere egoitzatik pasatzen zen lehen korrikalariari 
eskumuturreko erlojua oparitu zion. Zialzetak lortu zuen 
ordularia, baina esfortzuarekin hustuta, ezin izan zuen 
lasterketaren aurrealdean jarraitu. Gauza bera gertatu zen 
aurreko urtetan saria lortzeko “erretzen” zirenekin. Hurrengo 
urtean Federazioak ibilbidean zehar sari bereziak eskaintzea 
debekatu zuen.

Lasterketaren lehen garaiko azken lasterketa 1926ko 
martxoaren 28an izan zen eta lasterketa goratzeko asmoz, 
kanpoko korrikalariak erakarri nahi izan zituzten. 

Errelebo lasterketa
Fortuna taldeak 1936ko martxoaren 29an Behobia-Donostia 
lasterketaren antolaketa berreskuratu zuen, baina probaren 
formatua aldatuta: errelebo lasterketa. Korrikalariek launaka 
parte hartu zuten. Lehen Behobia-Donostia errelebo lasterketa 
Zarautzeko “Euzko-Gaztedi” taldeak irabazi zuen, Soraluze, 
Laurgain, Arritokieta eta Unzuetak osatutako taldearekin, 
ibilbidea ordubete 7 minutu eta 29 segundoko denboran egin 
zuten.

Dena den, 1941eko apirilaren 13ra arte lasterketaren antolaketa 
bertan behera geratu zen Gerra Zibilaren ondorioz. 1941ean 
eta 1942an “Real Sociedad de Fútbol de San Sebastián” taldeak 
irabazi zituen lasterketak. 1949 arte ez zen ospatu lasterketaren 
hamabigarren edizioa, hirugarrena erreleboka, eta bertan 
Frantziatik etorritako zenbait taldek parte hartu zuten, 
Bordeleko Udal klub atletikoak errekor berria ezarriz, ordu 

↓ Argazkia: Atletak Behobia-Donostia lasterketaren irteeran. Egilea: Arturo Delgado Martínez. (Iturria: Kutxateka, zk. : 87633269).

← Argazkia: Korrikalariak berotzen Behobian lasterketa hasi aurretik. Egilea: Arturo Delgado Martínez.  
(Iturria: Kutxateka, zk. : 52442933).

Behobia-Donostia lasterketa ibilbide luzeko lasterketa da, bai fisikoki zein historikoki. 
Probaren lehen edizioa 1919ko martxoaren 30ean antolatu zen. Egungo ibilbideak 
probaren hasierakoarekin zerikusi handia duen arren, bien bitartean lasterketak 

gauza asko bizi izan ditu. Aldaketek, ordea, ez diote Behobia-Donostia lasterketaren 
espirituari eragin. 

https://irunero.eus/kirolak-berriro-behobia-eta-donostia-festa-batean-lotu-ditu/ 
https://irunero.eus/behobia-eta-donostia-arteko-kilometroak-zirraraz-bete-dira-berriro/
https://www.behobia-sansebastian.com/eu/?movil=1

1, 5 minutu eta 32 segundo. 1951eko maiatzaren 13 arte beste 
etenaldi bat izan zen. 

Azkenik, 1963. urtera arte, Donostiako harresien eraistearen 
150. urteurrenarekin kointzidituz, ez zen berriro Behobia-
Donostia lasterketa jokatu. Lasterketa hartan C.A. Jaizkibel talde 
militarrak garaipen handia lortu eta errekorra ezarri zuen: ordu 
bat, minutu bat eta 26 segundo.

Aro modernoa
1979 urte berezia izan zen Behobia-Donostia lasterketarentzat. 
Urte hartan, Pancho Gómez atleta beteranoak, Fortunako 
bazkidea eta zuzendaritzako kide ohiak, Remigio Telleríaren 
babesarekin, memorian ia galdutako lasterketa bat 
berreskuratzea proposatu zion Elkarteko Zuzendaritza berriari: 
Behobia-Donostia, nahiz eta aurreko 45 urtetan, 1919tik 1963ra, 
bakarrik hamalau edizio antolatu ziren. 

1979ko edizioak mila parte-hartzaile eskas izan zituen arren, 
momentu horretan arrakasta handitzat hartu zen. Lasterketaren 
helmuga Ijentea kalearen ondoan izan zen, Boulevardaren 
bukaeran, Udaletxe atzean. Bertan oholtza xume bat ezarri zen 
sariak banatzeko eta epaileek lanak izan zituzten korrikalarien 
denbora guztiak eskuz hartu ahal izateko.

Parte-hartzaile kopurua handitu ahala, lasterketaren antolaketa 

ere egokitu behar izan zen. Helmuga Boulevardera mugitu zen 
eta denbora guztiak eskuz hartu ahal izateko sistema berri bat 
asmatu behar izan zen. Hesiak erabiliz korrikalarien iritsiera 
kontrolatzeko kale sistema bat asmatu zen, kaleen alde batean 
denborak hartzen ziren bitartean, bestean dortsal zenbakiak 
hartzen ziren. Sailkapena eskuz egiten jarraitu zen laurogeiko 
hamarkadaren erdialdean berrikuntza informatikoak iritsi ziren 
arte. Hain zuzen ere, urte horietan “Behobiako lehen erregea” 
izango zena agertu zen, Alfonso Alvarez Valera madrildarra, 
bost garaipen lortu zituena 1981. eta 1987. urteen artean.

Urte gutxi batzuk geroago iritsi zien Diego García azkoitiarra, 
1992 eta 1994an garaile, eta bere lagun Alberto Juzgado 
madrildarraren garaia, azken hau ere Behobiako beste errege 
bat, bost garaipen lortu zituelarik 1995. eta 2004. urteen artean. 
Alberto Juzgadorena da probaren errekorra: 59 minutu eta 19 
segundo, 1996an lortua. Urte hartan ere lortu zuen Rocio Riosek 
ordura arte nesken denborarik onena zena: ordubete, 8 minutu 
eta 54 segundo. Hala ere, 2011n Tirhas Gebrek errekor hori 
berritu zuen ordu bat, 8 minutu eta 7 segundoko denbora lortuz. 
1995ean Maria Luisa Irizar, “Behobiako erregina”, lasterkari 
andoaindarraren parte-hartze bikaina bukatu zen, zazpi 
garaipen lortu baitzituen 1980tik hasita.

1997. eta 1998. urteetan Boulevarda berreraikitze lanengatik 

↑ Argazkia: Behobia-Donostia lasterketaren irteera. Egilea: Arturo Delgado Martínez. (Iturria: Kutxateka, zk. : 28482222).

itxita egon zen eta Behobiaren helmuga Argentinar 
Errepublikako Pasealekuan kokatu zen, Urumea ibaiaren 
ondoan, parte-hartzea geroz eta handiagoa zelako. 2000. urtean 
Boulevardera bueltatu zen helmuga azkenik.

2000. eta 2001. urteetan saiakerak egin ziren arren, azkenik, 
2002an denborak era automatikoan neurtzeko sistema lortu 
zen. Txipen bidezko Championchip sistema erabiliz, korrikalari 
bakoitzak bere denbora erreala neurtzeko aukera du. Lorpen 
honi esker, lasterketaren irteerako urduritasunak eta tentsioak 
lasaitzea lortu zen. 

Erronka berriak
Ordutik Behobia-Donostia lasterketak etengabeko hazkundea 
bizi izan du, bere inguruan lasterketa gehiago sortu direlarik 
eta korrika egiteko zaletasunaren pizgarri izan delarik. 2002an 
lasterketa hamaika mila parte-hartzaileren mugara heldu ↑ Argazkia: Gurpildun aulkien irteera Behobiatik. Egilea: Arturo 

Delgado Martínez. (Iturria: Kutxateka, zk. : 83322891).

↑ Argazkia: “Behobia - Donostia III. Errelebo lasterketa”. Pro-
baren irteera Irungo Bentak auzoan. Escalante, Manuel Esnaola, 
Joaquin Groustan, José Beloqui, Izeta, Adarraga, Guridi eta Cua-
drado korrikalariak. Egilea: Vicente Martín, Photo Carte. (Iturria: 
Kutxateka, zk.: 59443858).

zen, lehengo aldiz izen-emateak guztiz bete zirelarik. Ehunka 
korrikalari parte hartzeko aukerarik gabe geratu ziren. 2014. 
urtean 30.000 parte hartzaileko kopurura iritsi zen eta ordutik 
urtero gainditu da zenbaki hori.

Emakumeen parte-hartzea asko hazi da azken urteetan. 
Esaterako, 2022an parte-hartzaileen % 28,9 emakumek izan 
ziren eta aurten % 29,5 dira emakumezko parte-hartzaileak. 
Beraz, apurka-apurka, emakumeen zifra igotzen ari da. 2020an 
lasterketa bertan behera geratu zen pandemiaren ondorioz, 
eta era birtualean antolatu zen. 2021ean lasterketaren ohiko 
formatua berreskuratu zen. 

Ibilbidea, giro ona, ikuslegoak transmititzen duen berotasuna 
eta antolakuntza ona dira kirol proba honen bereizgarri 
behinenak. 2023ko azaroaren 12an 30.000 korrikalari elkartuko 
dira Gipuzkoako bi hiri handienen arteko 20 kilometroak korrika 
zeharkatzeko. 

1919 1963 2002
1936 1996 2011

Lasterketaren 1. edizioa.

Urte horretara arte 
lasterketaren 14 edizio 
baino ez ziren antolatu. 

Lehen aldiz lasterkako 
izen emate guztiak bete 
ziren. 

Lehen aldiz errelebo 
formatuan antolatua

Alberto Juzgadok 
gizonezkoen probaren 
errekorra lortu zuen. 

Tirhas Gebrek 
emakumeen errekorra 
lortu zuen. 

https://irunero.eus/behobia-donostia-lasterketarekin-loturiko-trafiko-abisuak/ 
https://irunero.eus/behobia-donostiak-eta-super-amara-batek-biziki-proiektua-jarri-dute-abian/ 
https://irunero.eus/behobia-donostia-lasterketarik-ez-urte-ezohiko-honetan/

Zalantzarik gabe, Behobia-Donostia inguruko lasterketa ezagunenetako bat da. Hori 
dela eta, milaka dira edizio bakoitzean pilatzen diren istorioak eta bizipenak. José 

Antonio Gómez de Arribak ondo daki zein den 20 kilometroak egin osteko sentsazioa. 
Aurten bere hamabigarren Behobia-Donostia izango den lasterketan parte hartuko 

du eta lasterketaren  eguna iristeko irrikan dago.

Nola zaude Behobiaren edizio berri baten atarian?
Egia esan nahiko ondo nago, baina ez da nire helburu nagusia 
oraintxe bertan. Hala ere, Behobiara oso sasoi onean iritsiko 
naizela uste dut, Valentziako Maratoia prestatzen ari bainaiz, bi 
aste geroago izango dena. Horregatik, berriro korritzeko gogoz 
eta ilusioz nago, urte batzuk baitaramatzat Behobia-Donostia 
korritzen ez dudala, eta egia esan, lasterketa berezia da.

Erraza al da Behobiaren prestaketa eta maratoi baten 
prestaketa uztartzea?
Bai, egia esan, elkarrizketa eskatu zenidanetik, berriro 
korritzeko gogoa sortu zitzaidan, nahiz eta data aldetik ez 
zitzaidan ondo etortzen. Antolakuntzari eta klubean egin 
dituzten mugimenduei esker, azkenean 2023ko ediziorako 
dortsal bat lortu ahal izan dut. Parte hartzeko gogo handia dut, 
fisikoki oso ondo egongo bainaiz eta etxean korrika egitea beti 
da berezia, are gehiago Behobia bezalako zerbait bada, lasterketa 
horrek mugitzen duen guztiarekin.

Behobia-Donostia lasterketa berezia dela esan ohi da. 
Zergatik?
Publikoak berezi egiten du. Espainiako edo munduko beste 
edozein tokitan korrika egin dezakezu, baina hemengo publikoa 
berezia da. Lasterketako lehen metrotik Donostiara iritsi arte 
jendea animatzen ikusten duzu. Ibilbide osoan jendea ikusten 
duzu etengabe eta konturatu gabe helmugaraino eramaten 
zaituzte.

Bidasoko korrikalari batentzat are bereziagoa da hitzordua, 
ezta?

Egia esan, parte hartu ahal 
izan dudan azken urteak eta 
sailkapeneko lehen postuetan 
sartzeko aukera izan dut, Irun 
zeharkatzen lehenengoetakoa 
naizenez, animo asko iristen 

zaizkizu ikusleen aldetik. Hori dela eta, oso polita eta berezia da.

Ibilbideak, ordea, ba al du konplexutasunik?
Bere gogortasuna duen lasterketa da. Atera bezain laster, 
Nafarroa etorbidea, Gipuzkoa etorbidea eta Arretxe gaina 
topatuko dituzu. Gero Gaintxurizketa dator eta azkenik 
Mirakruz gaina igo behar duzu. Lasterketa gogorra da gora eta 
behera horien guztiengatik, baina ikusleek sortutako giroa dela 

eta, gogortasuna bigarren 
mailara pasatzen da.

Orain arte 11 Behobia-
Donostia lasterketa korritu 
izanak esperientzia ematen dizu edizio berri honi aurre 
egiteko?
Esperientzia ematen dizu, bai, baina horrelako lasterketa bati 
aurre egiteko garrantzitsuena daramazun prestakuntza da. 
Nik, lehenengo urteetan, giroagatik eta lagunekin batera parte 
hartzeagatik korritzen nuen, baina berariaz prestatu gabe. Parte 
hartu dudan azken urteetan banuen maila bat, eta benetan nahi 
nuen bezala lehiatu ahal izan dut. Kontua lasterketa hasieratik 
bukaeraraino gozatzea da, bakoitzak bere mailan.

Lasterketa batean lortutako markek presio handia sortzen al 
dute?
Azkenean, eguraldia edozein probatan korrikalariok beti 
baldintzatzen gaituen zerbait da, aurretik lortutako denborak 
begiratzen dituzulako edo jendeak korrika egingo ote duzun 
galdetzen dizulako. Beti saiatzen zara ahal duzun onena egiten, 
baina, azkenean, lasterketak zure lekuan jartzen zaitu.

Nola konbinatuko dituzu entrenamenduak Valentziako 
Maratoiaren prestaketekin?
Entrenatzailearekin hitz egin dut Behobiaren aurreko aste hauek 
planifikatzeko. Lasterketaren aurreko astea, Behobia korrika 
egitera fresko-fresko iristeko deskarga astea izango da. Kalean 
ere igartzen da data badatorrela, irailetik aurrera askoz jende 
gehiago ikusten baita kalean korrika. Bai, egia da esperientziarik 
gabeko jende asko ikusten dela, proba gutxi prestatzen duena, 
eta nik jendea animatuko nuke urte osoan maila mantentzera. 
Proba gogorra denez, prestakuntza ona behar da. Ni urte 
osoan entrenatzen naiz, baina garaiaren arabera maila jaisten 
dut. Ia 10 aste daramatzat Valentziako Maratoia prestatzeko 
entrenatzen eta horri esker oso ondo iritsiko naiz Behobiara.

Zer helburu dituzu Behobia-Donostia honetarako?
Oraindik ez dakit zer helburu dudan. Orain arte daukadan 
markarik onena ordubete eta 6 minutukoa da, eta hobetu egin 
nahi nuke, hori egiteko moduan nagoela uste baitut. Lehen 
postuetatik ahalik eta hurbilen egoten saiatuko naiz. Polita da 
Irungo lehena geratzea, eta sailkapenean dagoeneko 16. postua 
badut, ea hobetzea lortzen dudan. 

Behobiaren ondoren, Valentziako Maratoia izango da 
hurrengo helburua?
Maratoia hiru aste geroago da. Behobiaren ondorengo astea 
errekuperaziokoa izango da, hainbeste igo eta jaitsi, muskuluak 
jota uzten baitzaitu lasterketak. Espero dezagun Behobian 
parte hartzea ez izatea zerbait negatiboa, kontrakoa baizik, eta 
prestaketan laguntzea, eta, batez ere, mentalki, lehiaketaren 

“Ibilbide osoan jendea 
ikusten duzu etengabe 

eta konturatu gabe 
helmugaraino eramaten 

zaituzte”

“Urte batzuk barru orain 
bezala ikusi nahiko 
nuke neure burua”

↓ Argazkia: 2018ko Behobia. Iturria:José Antonio Gómez de Arriba.

aurreko azken asteei aurre egiteko.

Zer lortu nahiko zenuke Valentziako Maratoian?
Lehen denborez hitz egiten genuen bezala, iaz ere korritu nuen 
proba hori eta 2 ordu eta 23 minutuko denbora egin nuen eta 
aurten marka hori hobetzea izango da helburua. Horregatik, 
aste hauetan oso gogor entrenatzen ari naiz, eta gainerakoak ere 
bereziki gogorrak izango dira.

Zer aholku emango zenioke atletismoaren munduan hasi nahi 
duen bati?
Plaiaundiko pistetan gaudela aprobetxatuz, esango nieke, ikus 
daitekeenez, gaztetxoen eta helduen taldeak daudela, eta, beraz, 
ez dago aitzakiarik kirol honetan hasteko. Entrenatzera irteteaz 
eta jendearekin egoteko aukeraz gain, klubeko entrenatzaileek 
zure prestakuntzan laguntzen dizute.

Zein dira zure epe luzeko helburuak kirol mailan?
Orain arte bezala jarraitzea gustatuko litzaidake, egiten dudanaz 
gozatzen. Ni asko dibertitzen naiz entrenatzen. Ez naiz honetaz 
bizi, baina ondo pasatzeaz gain, fisikoki mantentzen laguntzen 
dit eta horrek ere laguntzen dit nire eguneroko bizitzan. Kirola 
egiteak gauza guztietan laguntzen dizu, bizimodu bat da. Beraz, 
urte batzuk barru orain bezala ikusi nahiko nuke neure burua.

“LASTERKETAKO LEHEN METROTIK 
DONOSTIARA IRITSI ARTE JENDEA 

ANIMATZEN IKUSTEN DUZU”

José Antonio Gómez de Arriba, korrikalaria: 

https://irunero.eus/miliak-osasunaren-alde-ekimenak-irungo-kaleak-bete-zituen-martxoaren-31ean/
https://irunero.eus/miliak-osasunaren-alde-ekimenak-irungo-kaleak-bete-zituen-martxoaren-31ean/
https://irunero.eus/behobia-eta-donostia-arteko-kilometroak-zirraraz-bete-dira-berriro/
https://irunero.eus/behobia-donostiak-eta-super-amara-batek-biziki-proiektua-jarri-dute-abian/
https://www.instagram.com/josegomezdearriba/?hl=es

IRUNGO EMAKUMEEN ETXEA 
ERREALITATE BAT DA DAGOENEKO

Lan lasterra, lan alferra dela esan ohi da. Irungo Emakumeen Etxearen proiektuarekin 
aldiz,  guztiz kontrakoa gertatzen da apurka-apurka, tentu handiz eta behar izan 
duen denbora guztia eskainiz landua izan baita. Emaitza ere gisa horretakoa da, 

ondo egindako lanaren erakusle. 2023ko urrian Irungo Emakumeen Etxea proiektu 
bat izatetik errealitatea izatera pasa da eta jada etxearen ateak zabalik daude bertara 

hurbildu nahi duten emakume guztientzat. 

Proiektuaren hastapenetara atzera eginez gero, abiapuntua 
urrun geratzen da denboran. Olga Rivas eta Maribel Castelló 
Irungo Emakumeen Etxea Elkarteko kudeaketa  eta koordinazio 
organoko kideak dira. Maribel Castellók gogoratu duenez, 
egun Irungo Emakumeen Etxea dena 2011n emakume talde 
batek Foru Aldundiaren  aurrekontu parte-hartzaileetara 
aurkeztutako ideiarekin hasi zen. “Hori lortu ez eta 2019an 
partaidetza bidezko udal aurrekontuetan partida bat lortu zen 
proiektua abian jartzeko” adierazi du Maribel Castellók. Cristina 
Laborda Berdintasun ordezkariak adierazi duenez, “Udaletik 
beti izan dugu argi Emakumeen Etxearen sorrera prozesua 
emakumeen eta kolektibo feministen eskutik egin behar 
zela”. Lehen urratsak egin arren, hasierak korapilatsuak izan 
ziren, proiektuak ere pandemiaren ustekabeko kolpea jaso eta 
erritmoa mantsotu behar izan zuelako. 

Oztopoak gainditu eta Irungo Emakumeen Etxeak martxan 
jartzeko bidea topatu du azkenean. Horrela, urritik aurrera 
astelehenetik ostiralera irekita dago, goizez eta arratsaldez, 
9:30etik 12:30era eta 16:00etatik 20:00etara. Ateak zabalik 
izateaz gain,  ireki eta bete-betean lanean hasi da 2023-2024 
Ahalduntze Eskolako ikastaroak eskainiz. Guztira, ikasturtearen 
lehen zatian 7 tailer eskainiko dira bertan eta 2024ko lehen 
hilabeteetan beste ikastaro batzuk ere argitaratzea aurreikusten 
da. Aitziber Iratzoki Irungo Udaleko Berdintasun arloko 
teknikariak azaldu duenez, ikastaroek arrakasta handia izan 
dute, talde guztiak betetzeaz eta batzuk bitan banatzeaz gain, 
itxarote zerrendak sortu direlako. Era berean, etxearen ibilbidea 

aurreikuspen onekin hasten 
dela azaldu du Iratzokik, etxea 
ezagutzera hurbildu diren 
emakumeek adierazi dutenez 
“berotasuna eta gertutasuna” 
transmititzen duelako. 

Ahalduntze Eskolako 
ikastaroak hasi eta gutxira Emakumearen Etxeko zerbitzuak 
ere aktibatu dira. Momentuz Irungo Emakumeen Etxeak hiru 
zerbitzu eskaintzen ditu: emakumeentzako lege aholkularitza, 
sexu aholkularitzako zerbitzua eta Ikasketak eta prestakuntza 
ibilbideak homologatzeko “Igualate” aholkularitza zerbitzua. 
Zerbitzu horietakoren bat erabiltzeko aurretiko hitzordua 
hartzea beharrezkoa da 943505505 telefono zenbakira deituta. 
Aitziber Iratzokik azaldu du emakumeak jada lehen hitzorduak 
hartzen hasi direla. Cristina Labordak gehitu duenez, “Espazio 

edo leku fisiko edo ekipamendu batetik haratago doan zerbait 
izatea ere nahi dugu, erreferente bat izan behar du Irunen”.

Gertutasuna helburu
Emakumearen Etxearen helburu nagusietako bat hiriko 
emakumeei gertutasuna transmititzea da. Arrazoi horregatik 
erabaki zen etxea Istillaga plazako 8. zenbakian kokatzea. 
Cristina Laborda Berdintasun ordezkariak azaldu duenez, 
“edozein emakumek emakumeen etxean bere espazioa islatua 
ikustea nahi dugu”. Berdintasun ordezkariak adierazi duenez, 
adin eta profil mota ezberdineko emakumeak erakarri nahi 
dira emakumeen etxera, hau da, emakume gazte, heldu eta 
adinekoak. Cristina Labordak gaineratu du, “emakume sentitzen 
den edonork aurkitu beharko luke bere erreferentzia-gune hori 
emakumeen etxean”, etxean egoera ahulean daudenei aterpea 
emango zaiela berresteko.

Bai. Gure ideia, partaidetza-prozesuan ere sortu zena, zera da, 
hiriko kontzepturik zabalenean dagoen edozein emakumek 
emakumeen etxean islatu behar duela bere espazioa. Oraintxe 
bertan hezkidetza mahaia izan dugu, eta bertan ikastetxeek 

parte hartzen dute espazioaren 
inguruko gaiak irakasteko. 
Bisitak programatuko 
ditugu beraiekin, gazteak 
erakartzearen garrantziaz hitz 
egiten baitziguten. Ahalduntze 
eskolako tailer batzuk, aldiz, 
publiko gazteenari zuzenduta 
daude. Egia da beldur barik 
tailerrak emakumeen 
etxera ekartzen ari garela, 
ikastetxeetan bertan egin 
beharrean. Era berean, adibidez, adin ertaineko emakumeak 
eta beste profil mota batzuk ere erakarri nahi ditugu, baina 
kontziliazioak elkarrengana hurbiltzea eragozten duela ere 
badakigu. Gauza bera gertatzen da adineko emakumeekin. 
Hala ere, adin guztietako emakumeengana iritsi nahi dugu, 
eta emakume hitzaren kontzepturik zabalena hartu nahi 
dugu. Emakume sentitzen den edonork aurkituko bailuke 
erreferentziagune hori emakumeen etxean. Ikusiko dugu nola 
egokitzen garen eta nola lortzen dugun emakume horiengana 
iristea, premiak asetzeko eta bertaratu ezin direnei laguntzeko. 
Partaidetza prozesutik ere ateratzen den zerbait da, hau da, 
Irungo emakumeen etxeak emakume guztiak babestea, haien 
adina, gorabehera ekonomikoak edo jatorria edozein izanik ere.

Parte-hartzetik elkartasunera
Parte-hartze prozesua funtsezkoa izan da Irunen emakumeen 
etxearen ideia sortzeko eta eraikitzeko, horren bidez finkatu 
baita etxearekin loturiko guztia. Proiektuan parte hartzeko 
aukera ireki eta 88k eman zuten izena, azkenean amaierara 
arte 60 edo 70 emakumek parte hartu duten arren. Maribel 
Castellóren hitzetan, “kudeaketa eredu osoa eta etxeari eman 
nahi zitzaion bultzada prozesu parte-hartzaile horren bidez 

“Edozein emakumek 
emakumeen etxean 

bere espazioa islatua 
ikustea nahi dugu”

Cristina Laborda, 
Berdintasun ordezkaria

“Kudeaketa eredu 
osoa eta etxeari eman 
nahi zitzaion bultzada 
prozesu parte-hartzaile 
horren bidez erabaki 
zen”
Maribel Castelló, Irungo 
Emakumeen Etxea 
Elkarteko kudeaketa eta 
koordinazio organoko 
kidea

erabaki zen”. Hala ere, Olga Rivasek azaldu du prozesua bi 
zatitan banatu zela. Batetik, pandemiak behartutako saio 
telematikoak, “baina konturatu ginen hori ez zela modurik 
onena, emakumeok kontaktua behar baitugu elkar aberasteko”, 
adierazi du Olga Rivasek. Beraz, ahal bezain azkar aurrez 
aurreko saioak berreskuratu ziren. Saio horietan etxearen 
helburu, printzipioak, guneak eta kudeaketa eredua adostu 
ziren. 

Bidean aurkitutako zailtasunak kenduta, parte-hartze prozesua 
etxearen sorrerarako oso aberasgarria izan dela aipatu dute 
bertan inplikatutakoek. Olga Rivasek aipatu duenez, “oso 
prozesu aberasgarria izan da, ahalegin handia eskatu duen 
arren, egindako lanak fruituak eman ditu”. Eztabaida sakonen 
bitartez lortu dute akordio bat gauzatzea eta ikuspuntu 
desberdinak bateratzea. Maribel Castellóren iritziz, “horri 
esker, elkar hobeto ezagutu ahal izan genuen, batzuetan zaila 
izaten baita ondo ezagutzen ez dituzun pertsonekin lan egitea”. 
Elkarrekin harturiko erabakietako bat kudeaketa eredua da, 
Udalaren eta Irungo Emakumeen Etxea elkartearen eskuetan 
egongo dena bien arteko hitzarmena sinatu ostean.  

Etorkizuneko etxea
Berdintasun ordezkariak ondo laburbildu duen moduan, orain 
arte Irungo Emakumeen Etxea martxan jartzeko “urrats 
sendoak egin dira zoru irmoaren gainean”. Iraganean egindako 
lanaren lehen fruituak ikus daitezke jada lehen zerbitzuak eta 
tailerrak martxan jartzearekin batera. Hala ere, emakumeen 
etxearen kudeaketan parte hartzen duten alderdi guztiek onartu 
dute etxea eta bere izaera bilakaera etengabean egongo direla. 
Beraz, etorkizunak sortu ditzakeen premia berriei erantzuteko 
gaitasuna izan beharko du. Beti ere, Irunen berdintasuna eta 
gizarte justuago bat sustatzeko espazioa izaten jarraitu beharko 
du, sorrerako printzipioak alde batera utzi gabe. 

https://irunero.eus/bihar-eguerdian-irungo-emakumeen-etxearen-irekiera-ospatzeko-ekitaldia-egingo-da/
https://irunero.eus/irungo-emakumeen-etxea-eraikuntza-lanen-azken-fasean-sartu-da/
https://irunero.eus/gaur-hasiko-da-irungo-emakumeen-etxea-zerbitzuak-eskaintzen/
https://irunero.eus/2023-2023-ikasturteko-ahalduntze-eskolako-ikastaroak-gaur-aurkeztu-dira-emakumeen-etxean/
https://irunero.eus/2023-2023-ikasturteko-ahalduntze-eskolako-ikastaroak-gaur-aurkeztu-dira-emakumeen-etxean/
https://www.irun.org/eu/entitateak-zerbitzuak/25-asociacion-casa-de-las-mujeres-irun-acmi-irungo-emakumeen-etxea-elkartea-ieee?iden=7344


22 SECCIÓN Irunero 23DENBORA-PASAK / BERTSO JARRIAK

DENBORA-PASAK

Erantzunak webgunean:

www.irunero.eus/denborapasak/

2023ko azaroa

1 
Behin Marokok Sahara 

atxikiz esklabu, 
Sahararrak ihesi 
desertuan salbu. 

Udan ezin da jasan 
hirurogei gradu, 

afera hortan behingoz 
hartu nahirik kargu, 

ume bati genion 
etxea zabaldu.

2 
Zortzi urteko neska 

Ilusioz bero, 
ondoren negar malkoz 

ia egunero. 
Kontatu ziotena 
al zuen espero, 

partida bat bezela 
gertatu zen gero: 
Espektatibak 10 

Ikusiak 0.

3 
Tinduffetik gaixoa 
bidaliz honuntza 
etxekoek animoz 
ote zuten bultza? 

Komunikazioa 
zeharo kamutza, 

mobileko transleitor 
genuen laguntza; 
izan ere bakoitzak 
du bere hizkuntza.

4 
Etortzeko unean 

hain ginen urduri, 
asmatzeko beldurrez 
barren denak mugi. 

Hainbeste malko nola 
daiteke ixuri? 

bihotza erdibitzen 
zigun bitan guri. 

Nahita ezina hortxe 
genuen irudi.

5 
Etxekoak zituen 
hark oroimenan, 

ezintasunak hartu 
zuen azkenean. 

Ondoren muturtuta 
mespretxu batean, 
ez dauka jasaterik 
nork bere etxean. 

Kasik nahiago nuen 
negarrez zenean.

6 
Aquariuma, Topic 
Trenez igo Larrun, 

hondartza, padelsurfa, 
horrenbeste jardun. 
Halako eskaintzarik 

ez daukazu inun, 
mendia eta kosta 

aproposa Irun. 
Plana bukatu eta 
berriz kopetilun.

7 
Igande arratsaldez 
Hondarbitik biran, 

behin kofiantza pixkat 
jarri zuen nigan. 

“No me gusta España” 
nola bota zidan, 

behingoz irribarre bat  
atera zitzaidan, 

“a mi tanpoco mucho” 
aitortuz segidan.

8 
Haurra bere mundutik 

pintzekin atera, 
eta ekarrarazi 

martziano artera. 
Adin horrekin udan 

egin du aurrera, 
nere buruarentzat 
hauxe dut galdera, 

ulertzekoa ez al 
zen bere jarrera?

9 
Egoera halere 

ez zen hain petrala, 
elkartearekin bat 
eutsiz nolahala. 

Pena denak ahaztuta 
etxean bezala, 

neska txintxoa baitzen 
fin eta apala, 

ikusgarria zuen 
irribar zabala.

10 
Bizitzak eskaintzen du 

zer erakutsia, 
elkarbanatzea ez 

dela itsusia. 
Norbaitek izan badu 

zer irabazia, 
bost urteko alabak 

egin du jauzia, 
udan miretsi baitu 

ahizpa nagusia.

11 
Esperientzien bidez 
hazten da pertsona 

eta zer ikasia 
izan da denona. 

Nahiz momentu batzutan 
zen ezinegona, 

familia hurbil zen, 
Saharan dagona, 

bihotzez jaso dugu 
haren esker ona.

12 
Elkartasunik gabe 

ez goaz inora, 
Españaren ardura 

ekarri gogora. 
Saharatik Maroko 

doala kanpora! 
Eta Polisarioa 

behingoz izango da. 
“SAHARA AL-GHARBIA 

HURRA” eta GORA!!!

Gaymularen 2023ko uda
Doinua: Motibo bat nigana 

Egilea: Beñat Elosegi Ortiz de Zarate

Gurutzegrama: Euskal Mitologia

Bertikal 

1- Lasterketa amaitzean korrikalariei ematen zaien saria. 

3-Lasterketa batean egindako distantzia markatzeko erabilitako 

neurketa-unitatea.

Horizontal 

2- Lasterketa batean izena eman eta korrika egiten duten pertsonak. 

4- Lasterketaren amaiera-puntua, korrikalariek distantzia osatzeko 

erabiltzen dutena. 

5- Lasterketa bat arrakastaz osatzeko beharrezko prestakuntza fisikoa.. 

6- Lasterketa batean lehenengoa geratzen den pertsona . 

6 Hitz: Eguraldia

- Euri 
- Elur 

- Eguzki 
- Ekaitz 

- Haize 
- Kazkabar

egokiena kirolari bakoitzak 
lortutako marka pertsonalak 
begiratzea da. Oier Eguiazabal 
abiadan 100 kilo altxatzera 
iritsi da, bi denboran 120 kilo 
eta kukubilkatzea eginez 
bi denboran 170 kilo. Aroa 

Arbelaizi bere marka onenez galdetuta, abiadan 75 kilo, bi 
denboran 85 kilo eta kukubilkatzea eginez 133 kilo. Aner 
Solanasek, berriz, abiadan 90 kilo, bi denboran 120 kilo eta 
kukubilkatzea eginez 160 kilo. 

Hiru kirolariek azpimarratu dute halterofilia kirol merkea dela, 
klubak halterofilian aritu ahal izateko material guztia ematen 
baitie. “Urtean 80 euroko kuota ordaindu eta beharrezko guztia 
estaltzeko nahikoa dugu horrekin, asegurua barne” adierazi 
du Oierrek. Klub txiki bat izateaz gainera, udalak entrenatzeko 
lekua uzten die. Aner Solanasen hitzetan, “entrenatzaileak 
jartzen digun baldintza bakarra da txapelketak iristen direnean 
horietan parte hartzea”. “Aurten ekipamendu berria egin dugu 
eta hori bai guk geuk ordaindu dugula”, gaineratu du Aroa 
Arbelaizek. 

Kirolarien hirukoteak kirola probatzera animatu ditu halterofilia 
zertan datzan hobeto jakin eta sentitu nahi duten interesatuak. 
Aipatu bezala, klub txikia izan arren, giro atsegina da nagusi 
bertan eta kide berriak hartzeko desiratzen daude. Aroa 
Arbelaizek azpimarratu duenez, batez ere neska gehiago behar 
dituzte, taldean gutxi dira eta. Kirolaz gehiago jakin nahi 
dutenek klubak Instagramen duen @bht_halterofilia_irun 
kontua erabiliz jarri daitezke beraiekin harremanetan. Horrela, 
edonori zabaltzen diote halterofilia ezagutu eta klubera batzeko 
aukera. 

Irunen, beste kirol askoren artean, halterofilia ere praktikatzen da. Bidasoa Halterofilia 
Taldeak pisuak altxatuz bere buruaren kontra lehiatzea gogoko duten horiei 

halterofilian aritzeko aukera eskaintzen die.  Aroa Arbelaiz, Oier Eguiazabal eta Aner 
Solanas klubeko kirolariak dira eta kirol bortitza iruditu dezakeen arren, halterofiliaren 

praktikaz nola gozatzen duten azaldu dute. 

Halterofilia oso kirol ezaguna ez denez, ez da erraza hura 
ezagutzea eta praktikatzen hastea. Esaterako, Oier Eguiazabal 
gimnasioan hasi zen bere gorputza landu nahian kick boxing-
ean hasteko. Gimnasioan hasi eta pisuak altxatzea gustuko 
zuela ikusita Youtube bidez izan zuen halterofiliaren berri. 
Aroa Arbelaizen eta Oier Eguiazabalen kasuan, crossfitaren 
bidez izan zuten halterofiliaren berri. Aroa halterofiliara 
pasa zen mugimendu horiek gustuko zituela ikusita. Oier, 
berriz, mugimendu horiek hobetu nahian hasi zen halterofilia 
maiztasun gehiagorekin praktikatzen. 

Beraientzat ezezaguna zen kirola probatu eta horretan dabiltza 
oraindik hirurak. Kirolean bakarka aritu arren, Oier Eguizabalek 
adierazi du klubean kideen artean laguntasun handia dagoela 
eta asko laguntzen diotela elkarri. Klubean hasiberritan bertan 
topatu zuten giro onarengatik erakarriak sentitu ziren Aroa eta 
Aner. “Nahiz eta ariketa zehatzen bat ez atsegin, pixkanaka 
gustua hartzen diozu”, gaineratu du Anerrek. 

Beste kirol batzuekin alderatuta, Oier Eguiazabalek azaldu du, 
“halterofilian zure aurka lehiatzen zara, beraz, ez du zentzurik 
beste kideekiko lehiakortasuna bilatzeak”. Eguiazabalen ustez 
kirol “objektiboa” da halterofilia, bakoitzaren aldarteak ez baitu 
altxatu beharreko pisuan eraginik, beti berdina izango baita. 
Aroa Arbelaizen ustetan bakoitzaren gaitasunen bilakaeran 
dago kirolaren xarma. Aroak adierazi duenez “egunak igaro 
ahala egindako progresioa ikusten duzu”, eta horrek hobetzen 
jarraitzera motibatzen ditu. Aner Solanasek eguneroko lanaren 

garrantzia azpimarratu du, 
gero emaitzetan garbi ikusten 
delako. Horretarako, astean 
hirutan entrenatzen dute 
Uranzu frontoian. “Egun 
batetik bestera ezin dituzu 100 
kilo altxatu, horren atzetik 
eguneroko ahalegina dago”, 
azaldu du Solanasek.

Halterofilian egiten diren 
mugimenduak bi multzotan 
banatzen dira. Batetik, abiada, 
ingelesez “snatch” deiturikoa, 
pisua lurretik burutik gora 
altxatzea. Bestetik, bi denbora, 
“clean and jerk”,  izeneko 
mugimenduan berriz, 
pisuaren altxaketa bi zatitan banatzen da: lurretik sorbaldetara 
eta sorbaldetatik burutik gora. Entrenamendu guztietan 
txapelketetan egiten diren bi mugimendu motak lantzen 
dituzte. “Mugimenduak praktikatu aurretik, entrenamenduetan 
teknika errepasatzen dugu, gero potentzia eta azkenik indarra”, 
azaldu du Oier Eguiazabalek. Eguiazabalek esandakoarekin 
bat dator Aner Solanas: “altxaketak ondo egiteko teknika 
eta mugikortasuna ondo lantzea funtsezkoa da”. Teknika 
ondo barneratu arte pisu gutxirekin aritzen dira eta teknika 
menperatu ahala pisua igotzen doaz. 

Halterofilia zuzenean indarrarekin lotu ohi den arren, Aroa 
Arbelaizek aipatu du erresistentziaren lanketa ere funtsezkoa 
dela. “Entrenamenduetan errepikapen asko egiten dira 
pisuarekin eta hori jasateko gaitasuna izan behar da”, azaldu 
du Arbelaizek. Aner Solanasek aipatu du kanpotik ikusita 
halterofilian dena indar kontua dela iruditu dezakeen arren, 
ariketak errepikatzerakoan asko laguntzen du erresistentzia on 
bat izateak. 

Entrenamenduen maiztasunaz gain, elikadura zaintzen ere 
ahalegintzen dira. Dena den, Oier Eguiazabalek azaldu du ez 
dagoela indarra irabazteko dieta edo elikadura “zehatzik”. 
Aparteko gauzarik egin gabe, proteina kopurua zaintzen 
saiatzen dira osasuntsu daudela ziurtatzeko. Anerren hitzetan, 
“modu osasuntsuan elikatzen saiatzea da egin beharreko 
gauza bakarra”. Izan ere, pisuz aldatzeak gastu energetikoaren 
aldaketa dakar, beraz, aldaketa hori jasan ahal izateko ondo 
elikatua egotea garrantzitsua da. Gainera, kirol honetan 

belaunek eta tendoiek asko sufritzen dutenez, elikatzerakoan 
hori ere kontuan hartu beharreko zerbait da lesioak saihesteko. 
Era berean, ur asko edatea eta edari isotonikoak kontsumitzea 
ere lagungarria izan daitekeela azaldu du Aner Solanasek. 

Pisuzko txapelketak
Oier Eguiazabalek txapelketen funtzionamendua nolakoa den 
azaldu du: “Bakoitzak hiru saiakera dauzka bai abiadan zein bi 
denborako proban”. Txapelketetako proben helburua kirolari 
bakoitzak ahal duen pisu guztia altxatzea da. Hori erabakitzeko 
entrenamenduetan altxatutako pisuan oinarritzen dira eta 
portzentajeak erabiltzen dituzte horretarako. Aner Solanasek 
azaldu duenez, entrenamenduetara iritsi eta pisu baxuekin 
hasten dira lanean, pixkanaka handitzen joateko, gehieneko 
pisua lortu arte. Beraz, entrenatzaileak programatzen dizkie 
entrenamenduetan altxatu beharreko pisuak. “Helburua beti 
bakoitzak ahal duen guztia altxatzea da, baina horrek lan jarraia 
eskatzen du”, adierazi du Aroa Arbelaizek. 

Halterofiliako egutegiak ere ez du zerikusirik gainerako kirolek 
izan ohi duten txapelketa denboraldiarekin. Txapelketen 
kopurua aldakorra da, kirolariak ligaren barruan lehiatzen ari 
diren edo ez kontuan hartuta. Izan ere, txapelketak zikloka 
antolatzen dira eta txapelketen artean atseden hartu ordez, 
gehiago eta gogorrago entrenatzeko aprobetxatzen dute. “Beste 
klub batzuetan liga jardunaldiak antolatzen dituzte klubeko 
kideen artean lehiatzeko, baina guk jende gehiago beharko 
genuke klubean horrelakoak egin ahal izateko”, adierazi du Aner 
Solanasek. Horrelakoak antolatu ahal izateko 6 kideko taldeak 
osatu eta marka minimo batzuk izan behar dituzte. 

Marka pertsonalak
Kirol honetan izandako aurrerapena neurtzeko modurik 

“Halterofilian zure 
aurka lehiatzen zara, 

beraz, ez du zentzurik 
beste kideekiko 
lehiakortasuna 

bilatzeak”
Oier Eguiazabal, 

halterofiliako kirolaria

“Altxaketak ondo 
egiteko teknika eta 

mugikortasuna ondo 
lantzea funtsezkoa da”

Aner Solanas, 
halterofiliako kirolaria

“Helburua beti 
bakoitzak ahal duen 
guztia altxatzea da, 
baina horrek lan jarraia 
eskatzen du”
Aroa Arbelaiz, 
halterofiliako kirolaria

Argazkia: Estudio Gover. →

HALTEROFILIA PISUA ALTXATZEA 
BAINO ZERBAIT GEHIAGO DELAKO

https://irunero.eus/emakumeen-kirolaren-ingurukoa-izango-da-hurrengo-iganderoa/
https://www.instagram.com/bht_halterofilia_irun/?hl=es
https://www.instagram.com/bht_halterofilia_irun/?hl=es
https://irunero.eus/20-kirol-ikastarok-osatzen-dute-2023ko-udako-kanpaina/

IRUNEN PILOTAREKIKO 
ZALETASUNA BERRESKURATZEKO 

ERRONKA HARTU DU ATXIKI PILOTA 
ELKARTEAK 

Aspaldidanik ez zen sortu Irunen pilotan eskuz aritzeko talderik. Aurtengo otsailean 
aldiz, Atxiki Pilota Elkartea sortu zen. Udan zein pasa den hilabeteetan hainbat ekimen 

antolatu dituzte jada eta ikasturte honetarako pilota eskola izango dute. Ainhoa 
Morón eta Idoia Carrera elkarteko kideek eskualdeko biztanleei pilotan aritzeko aukera 

emateko antolatu duten eskaintzaz hitz egin dute. 

Atxiki Pilota Elkartearen ibilbidea Irunen pilotarekiko 
zaletasuna berreskuratzeko asmoarekin hasi zela esan 
daiteke?
Ainhoa: Bai, hori da. Guk betidanik izan dugu kirol honekiko 
zaletasuna. Gainera, txikitan eta gaztetan pilotan ibilitakoak 
gara. Lehenago Irunen pilota eskola bazegoela ikusi genuen, 
baina hori desagertu ostean eta azkenaldian Irunen kirol honen 
inguruan mugimendu gutxi ikusten genuen.  
Idoia: Otsailean hasi ginen eta egia esan, ez genekien nolako 
harrera izango zuen egitasmoak hirian. Proiektua hasi eta 20 
bat haur batu ziren eskuz eta palaz pilotan aritzeko asmoarekin. 
Ikasturte berria irailean hasi dugu eta poliki-poliki aurrera goaz. 

Ez du erraza izan behar pilota eskola bat hutsetik hasteak. 
Nola moldatzen ari zarete jendea pilota eskolara erakartzeko?
Idoia: Nik uste horrelako kasuetan garrantzitsuena dela lehenik 
eta behin proiektua apur bat ezagutaraztea, horrela jendea 
egitasmoaren parte sentitu dadin. Egia da Irun iraganean pilota 
kultura handiko hiria izan dela, baina azken urteetan ez duela 
pilota eskolarik izan. Behar horri erantzun nahian hasi ginen 
pilota elkartea sortzen eta bitarte horretan jendea erakartzeko 
hainbat egitasmo antolatu ditugu.  
Ainhoa: Hasieran udalekuak antolatzen hasi ginenean Irungo 
beste klubekin harremanetan jarri ginen. Ramuntxo klubetik 
eta Irungo Udaletik laguntza handia jaso dugu hasieratik eta, 
beraien babesa izan dugunez, errazagoa izan zaigu ibilbidearen 

hasiera. Ikasturte hasierak 
erakutsi digu zeintzuk diren 
bidean izan ditzakegun 
zailtasunak, izan ere, haur 
asko dagoeneko beste kirol 
batzuetan hasiak dira eta, 

beraz, zailagoa da beraiengana 
iristea. Hortaz, jendea 
erakartzeko gauzak antolatzen 
jarraitzen dugu. 

Zer egitasmo antolatu dituzue 
orain arte kide kopurua 
handitzen saiatzeko?
Ainhoa: Pilota kirol indibiduala da, normalean banaka 
edo binaka jolasten delako. Hortaz,  uste genuen guretzat 
garrantzitsua izango zela  indibidualtasun horren barnean talde 
izaera ere sortzea. Jokalariak talde baten parte sentitzea nahi 
dugu. Hori sendotzeko Artikutzara irteera bat egin genuen eta 
kirolariez gain, beraien familiek ere parte hartu zuten bertan. 
Pixkanaka familia handi baten modura funtzionatu nahi dugu.  
Idoia: Tribu txiki bat izan nahiko genuke. Pilotaren inguruan 
elkartzeaz gain, udaran ere Ola sagardotegiko Pilota Txapelketan 
parte hartu zuten gure eskolako haur batzuek. Beraz, txapelketa 
biltzeko aitzakia izan zen eta pilota eskola berria ezagutarazten 
lagundu zigun. Gure txikitasunean leiho moduko bat izan zen 
hura. Bestetik, Parean elkarteak antolatutako Igande Sasoi 
egitasmoan ere parte hartu genuen, batez ere, emakumeak 
kirolera hurbiltzeko eskaintza horren parte izan nahi genuelako. 
Bertan izan ginen gure eskolan emakume helduentzako taldea 
dugula aurkezteko. Talde hori ostegunetan elkartzen da Uranzu 
pilotalekuko frontoi txikian arratsaldeko 19:00etatik 21:00ak 
arte. Edozein mailako emakume jokalariak ongietorriak izango 
dira eta pozik hartuko ditugu. 

Beraz, ikasturte berria martxan duzue dagoeneko. Zenbat kide 
eta talde dituzue?
Ainhoa: Oraintxe 12 edo 13 haur ditugu gure pilota eskolan. Dena 
den, haur horiek entrenamenduetara maiztasun handiarekin 
etortzea espero dugu, beraz, polita da kirolarekiko konpromiso 

“Jokalariak talde baten 
parte sentitzea nahi 

dugu”
Ainhoa Morón, Atxiki 

Pilota Elkarteko kidea

“Egia da Irun iraganean 
pilota kultura handiko 
hiria izan dela, baina 
azken urteetan ez duela 
pilota eskolarik izan”
Idoia Carrera, Atxiki 
Pilota Elkarteko kidea

hori hartzeko prest daudela ikustea. Egia da momentuz ditugun 
taldeak kopuru aldetik txikiak direla eta gustatuko litzaigukeela 
talde horiek handitzen joatea. Entrenamenduak astelehen eta 
ostegunetan egiten dira. Astelehenetako entrenamenduak 
frontoi handian egiten dira eta ostegunekoak, berriz, frontoi 
txikian. Eskolan 8 eta 14 urte arteko haurrak hartzen ditugu. 
Beraz, norbaitek pilotan hasteko interesa badu, gurekin 
harremanetan jar dadila.  

Zer egin behar dute izena emateko interesa dutenek?
Idoia: Izen ematea egin ahal izateko hainbat bide daude. Batetik, 
astelehen edo ostegun arratsalde batez Uranzu pilotalekura 
hurbildu eta gurekin hitz egiteko aukera dute. Bestetik, pilota 
elkarteak www.atxiki.eus webgunea du eta sare sozialetan 
ere bagaude. Bide horiek erabiliz ere izango dute gurekin 
harremanetan jartzeko aukera. 

Duela gutxi Iker Amiano pilotaria zuen entrenatzaileetako 
bat izango dela jakin dugu. Horrelako erreferenteak izatea 
garrantzitsua da haurrentzat?
Ainhoa: Bai, nik uste erreferenteak izatea oso garrantzitsua 
dela. Pertsonalki nik nire garaian faltan bota nuen zerbait izan 
zen. Gainera, garrantzitsua da erreferente horiek hurbilekoak 
izatea, hau da, gertuko jendea izatea. Telebistan euskal pilotan 
erreferenteak izan daitezkeen pertsona asko ikus ditzakegu, 
bereziki gizonezkoen kasuan, baina gertuko norbaiten adibidea 
ikustea ere beharrezkoa da. Harreman horrek jokalariei eroso 
eta lasai sentiarazten lagunduko dielakoan gaude, disfrutatzea 
baita inportanteena. 

Zeharka aipatu dugun arren, azpimarratzekoa da zuen pilota 
eskolan hasteko ez dela inolako mailarik eskatzen, ezta?
Idoia: Gure klubera batzeko gogoa izatea da bete beharreko 
baldintza bakarra. Jendea gogoz eta gozatzeko prest etortzea da 
eskatzen dugun gauza bakarra. 

https://www.atxiki.eus/
https://irunero.eus/atxiki-pilota-eskola-sortu-da-irunen/
https://irunero.eus/uranzu-pilotalekua-euskal-pilota-egokituaren-erakurleihoa-izango-da-igande-honetan/
https://irunero.eus/uranzu-pilotalekua-euskal-pilota-egokituaren-erakurleihoa-izango-da-igande-honetan/
https://txingudionline.com/unai-eta-iker-amiano-pilotari-anaiak/

GAZTEARTEAN BEKAK GAZTEEN ARTEAN 
OSASUN MENTALA SUSTATZEAREN 
GARRANTZIA AZPIMARRATZEN DU
GazteARTEan bekak gazteen artean ikertze lana bultzatzea eta akuilatzea  bilatzen 

du, udalaren eta gazteen artean lan egiteko lerro berri bat irekitzeaz gain. Sara 
Gual soziologoa eta Alicia Herrero gizarte langilea Gazteentzako bekaren laugarren 

edizioaren irabazleak izan ziren “Osasun mentalaren sustapena Irungo gazteen 
artean” lanarekin. Lana amaituta, azterlanaren emaitzak aurkeztu dituzte bi ikerlariek. 

Bere prestakuntza sozialetik abiatuta, Aliciak eta Sarak 
osasun mentalarekin lotutako proiektu bat aurkeztea erabaki 
zuten Irungo Udalaren beka honetara. EHUren bidez jaso 
zuten bekaren deialdiaren berri eta gazteekin batera osasun 
mentalaren gaia lantzeko era aproposa izan zitekeela bururatu 
zitzaien. Sara Gualek azaldu duenez, “ikerkuntzan aritzea 
gustatuko litzaigukeenez, erabaki genuen hau zela gure aukera”. 
Era berean, azterlanaren emaitzen aurkezpen egunean Nuria 
Alzaga Gazteria ordezkariak adierazi zuenez, “GazteARTEan 
beka honek aukera ematen digu urtero gazte ekintzaileen 
espiritua ikerketaren bidez estimulatzeko”. Ikerketa lanak 8.000 
euroko aurrekontua du, eta gehienez ere 8 hilabeteko iraupena, 
hura esleitzen den egunetik kontatzen hasita.

Azken urteetan, osasun mentala gero eta ikusgarritasun 
handiagoa hartu duen gaia da. Alicia Herreroren hitzetan, 
“ikerketaren gaia erabakitzean konturatu ginen gaur egun 
agenda publikoan osasun mentalaren gaia pixka bat gehiago 
lantzea falta zela”. Gazteekin elkarlanean azterlana hasi eta 
segituan hasierako hipotesi hori baieztatu zuten, gazteek berek 
eskatzen baitute gai hori gehiago lantzea. Gainera, Covid-
19aren pandemiak oro har gizartearen eta, bereziki, gazteen 
osasun mentalari kalte handia egin dio. Beraz, egoera konplexu 
horiei konponbidea emateko baliabideak sortu nahian hasi zuten 
proiektu hau. 

Gaiari sustapenaren alorretik heltzea erabaki zuten. Alicia 
Herrerok aipatu duenez, “izan ere, jakin bagenekien hezkuntza-
eremuan hainbat osasun-programa lantzen direla, baina 
elikadurari edo kirolari lotuagoak, baina ez hainbeste osasun 
mentalak eskoletan egiten duen lanari begira”. Ikerlarien ustez 
ikastetxeetan lantzen diren oinarrizko ikasgaiez gain, bizitzaren 

egunerokotasunean sortu daitezkeen bestelako arazoei 
erantzuteko tresnak ematea ere garrantzitsua da. Horregatik, 
osasun mentalaren lanketa eta gazteak uztartzen zituen 
proiektua aurkeztera animatu ziren. 

Osasun mentalaren lanketa adin guztietan beharrezkoa bada 
ere, Sara Gualen hitzetan “gazteen kolektiboa jarduteko aukera 
handienetako bat duen kolektiboetako bat dela uste dugu”. 

Sara Gual soziologoak aipatu 
duenez, gazteak kolektibo 
kaltetuenetako bat izateaz 
gain, interesgarria iruditzen 
zaie haiekin eta haien 
familiekin landu ahal izatea.

Metodologia mistoa
Ikerketa aurrera eramateko metodologia misto bat erabiliz 
egin da azterlana. Alde batetik, alde kuantitatiboena Irungo 
15 urtetik 19ra bitarteko gazteek osasun mentalari buruz 
duten pertzepzioa eta ezagutza-maila inkesten bidez 
jasotzera bideratu da. Fase horretan, 276 gaztek hartu dute 
parte, ikastetxeka honela banatuta: Irungo La Salle (DBH eta 
Batxillergoa, 202 parte-hartzaile), Mendibil Prestakuntza 
Zentroa (39 parte-hartzaile) eta Plaiaundi (35 parte-hartzaile). 
Zati kualitatiboa Martindozenea gaztelekuan zehaztutako 
eztabaida-talde batean oinarrituta egin da, eta 11 gaztek hartu 
zuten parte. Talde horrek aukera eman zuen osasun mentalaren 
gaia zeharka aztertzeko: zer den, nola lagundu pertsona bati 
mota horretako arazoren bat duenean, edo udalak zer egitea 
nahiko luketen pertsona horren zaintza sustatzeko.

Ikerketa eginda, emaitzek proiektuaren hasierako hipotesi 
asko baieztatu dituzte. Ikerlariek azaldu dutenez, “ondorioak 
berberak dira, eta sendotu egiten dute osasun mentalari buruz 
ezagutzen dugun ideia; alegia oraindik ez dakigula oso ondo 
horrek zer ekartzen duen, ezta zer larritasun eta garrantzi 
sozial duen ere”. Ondorio nagusiei dagokienez, azterlanak 
erakutsi du nahasmen pixka bat dagoela gazteen artean osasun 
mental ona zer den edo horri lotutako arrisku portaerak zein 
diren zehaztu behar denean. Aitzitik, adostasuna dago osasun 
mentalean diharduten jarduera eta zerbitzuen ezagutzan, 
eta, gainera, horietan parte hartzea sustatzeko informazio 
zehatzagoa eskatzen da. Alicia Herreroren hitzetan, “hasieratik 
garrantzitsua iruditu zaigu gazteak ikerketaren partaide izatea 
eta sentitzea, beraien kezkak eta eskaerak lasaitasun osoz 
adierazteko”. Nuria Alzaga Gazteria arloko ordezkariaren 
hitzetan, “Beti da aberasgarria lanen emaitzak ikustea, eta balio 
digu udalaren eta gazteen artean harreman lerro berri bat eduki 
eta haien proposamenak jasotzeko”.

Eztabaida taldearen 
ondorio nagusien artean, 
konfiantzazko espazioak 
sortzeko beharra 
nabarmentzen da, betiere 
ulertuta gune horiek leku 
seguruak direla epaituak 
izan gabe arazo pertsonal eta 

emozionalak kontatzeko. Era berean, adierazi zen erabilgarria 
dela osasun mentalean espezializatutako profesionalak 
edukitzea espazio propioetan (ikastetxeak, gaztelekuak…) eta 
komeni dela gaiaren inguruan egiten den lanak forma berriak 
hartzea (tailerrak, jolas jarduerak…) informazio hitzaldietatik 
haratago.

Sara Gualek azaldu duenez, funtsezkoa iruditu zaie gazteek 
proiektu osoan izan duten protagonismoa: “gazteek sustapen-
jardueretarako ideia asko eman zizkiguten, eta haiek entzutea 
oso lagungarria izan da”. Proiektua amaitzeko, etorkizunean 
Irungo Udalak gizarte  eta hezkuntza arloan nola esku har 
dezakeen aipatu da, eta esku hartzeko modua kontuan hartuta, 
hiru mota bereizi dira: informatzeko eta sustatzeko jarduerak, 
jarduera ludikoak eta tailerrak, eta jarduera teknologikoak edo 
teknologia erabilerakoak.

Proposatutako esku-hartzeen artean, tailer interesgarriak 
egiteko aukera (grafitiak, kirolak, eskulanak...) azpimarratu dute 
ikerlariek: “kontua izango litzateke tailer horien bidez zeharka 
eta langile espezializatuekin lantzea Irungo gazteen artean 
osasun mentalari buruzko sentsibilizazioa, agerikotasuna eta 
sozializazioa”. Alicia Herreroren hitzetan, “gazteek ez dituzte 
osasun mentalari buruzko ordu bakarreko hitzaldiak entzun 
nahi, benetan erabilgarriak, dinamikoak eta praktikoak diren 
ekintzak eskatzen dituzte haiek”. Garrantzitsuena gazteekin 
konfiantzazko harreman bat sortzea da, bestela ezinezkoa 
izango baita haiengana iristea. Horrela, benetan arazo bat 
dutenean horretara joko dute. Adibidez, Gaztelekua espazio 
hurbil eta segurutzat dute gazteek eta hori ere lagungarria 
izan daiteke beraiengana hurbiltzeko. Era berean, ikerlariek 
udal ordezkarien aldetik ikerketaren proposamenak aurrera 
eramateko prestutasun handia ikusi dute, eta beraz, lanaren 
emaitzak benetan erabilgarriak izan daitezkeelakoan daude. 

Ikerketaren emaitzak aurkeztearekin batera, Sara Gualek eta 
Alicia Herrerok ikerketa egin ahal izateko prozesuan parte 
hartu duten gazteen kolaborazioa eskertu dute. Era berean, 
Gazteria arloaren, ikastetxeen eta Gaztelekuaren kolaborazioari 
aipamena egin nahi izan diote, lana egiteko oso lagungarriak 
izan baitira. Orain bildutako informazioa praktikara eraman eta 
gazteen esku osasun mentala lantzeko eta hobetzeko baliabide 
berriak jartzeko unea da. 

“Gazteek sustapen 
jardueretarako ideia 

asko eman zizkiguten, 
eta haiek entzutea oso 

lagungarria izan da”
Sara Gual, soziologoa

“Ikerketaren gaia 
erabakitzean konturatu 
ginen gaur egun 
agenda publikoan 
osasun mentalaren 
gaia pixka bat gehiago 
lantzea falta zela”
Alicia Herrero, gizarte-
langilea

↑ Irutrria: “Osasun mentalaren sustapena Irungo gazteen 
artean” ikerketa.

https://irunero.eus/irungo-gazteen-artean-osasun-mentala-sustatzea-bilatzen-duen-gazteartean-bekaren-emaitzak-aurkeztu-dira/
https://irunero.eus/martindozenea-gaztelekuak-eta-konekta-zerbitzuek-gazteen-osasun-mentala-lantzeko-ikastaroa-antolatu-dute/
https://irunero.eus/martindozenea-gaztelekuak-eta-konekta-zerbitzuek-gazteen-osasun-mentala-lantzeko-ikastaroa-antolatu-dute/
https://irunero.eus/martindozenea-gaztelekuak-eta-konekta-zerbitzuek-gazteen-osasun-mentala-lantzeko-ikastaroa-antolatu-dute/
https://www.irun.org/images/informacion-temas/directorio-tematico/juventud/gazteartean/beca/docs/PROGRAMA_DE_PROMOCI%C3%93N_DE_SALUD_MENTAL_EN_J%C3%93VENES_DE_IRUN.pdf

Azaroaren 20an haur eta nerabeen eskubideen munduko 
eguna ospatzen da eta UNICEFek Eskubideen horma-
irudia ekimena jarri du martxan. Ekimen hau oinarrian 
hartuta, Gaztelekuan mural edo horma-irudi bat egitea 
pentsatu dute.

Tailer hau bi saiotan banatuko da eta azaroaren 15ean eta 
azaroaren 22an egingo da: lehenengoan, gaia aurkeztu 
eta denen artean nerabeen eskubideekin zerikusia duen 
irudi bat diseinatuko dute. Bigarren saioan aldiz, horma 
irudia margotuko dute denen artean. Horrela, Gaztelekuko 
mahai jolasetarako gelako pareta margotuko da.

Tailer honetan, Maialen Arozena Irungo artista lagun 
izango dute.

Ekintzaren informazio gehiago Martindozenea 
Gaztelekuko webgunean izango duzu.

16 eta 25 urte artean dituzu eta Gabonetan zure adin 
tarterako ekintzak antolatzea nahi duzu?

Irteerak, tailerrak, lehiaketak, eta antzeko ekintzak 
antolatu nahi badituzu, bidali ideiaren proposamena 
hona: konekta@irun.org edo 656 79 43 72 telefono 
zenbakira Whatsapp bitartez.

Gabon entretenigarriak sortu nahi ditugu! Animatu!

Irrisarri Landen egun pasa egingo dute azaroaren 18an, 
larunbatean, Tirolina Zirkuituan ibiltzeko. Horretarako, 
azaroaren 18an, goizeko 10:00etan Artia Gaztelekuan 
elkartuko dira eta arratsaldeko 19:00ak aldera itzuliko 
dira.

Ekintzan izena emateko azken eguna azaroaren 13a, 
astelehena, izango da. Parte hartu nahi dutenek arropa 
eta zapata erosoak, xira, aldatzeko arropa eta merienda 
eraman beharko dituzte. Adi, ez da bazkaririk eraman 
behar, Irrisarri Landen bazkalduko baita. 

Informazio guztia eta bete beharreko baimen orria Artia 
Gaztelekuko webgunean dago eta gazteleku_artia@
irun.org helbidera edo 681 946 798 Whatsapp zenbakira 
bidali behar da. Nahiago izanez gero, Gaztelekuan bertan 
entregatu daiteke. Gaztelekuko hezitzaileek baieztatuko 
dute izen ematea zuzen egina dagoela.

ESKUBIDEEN MURALA

GABONETARAKO IDEIAK?

TIROLINA ZIRKUITUA 
IRRISARRI LAND-EN

ANTZEZLANA LOTI EDERRAK

FICAB

HEMEN GAUDE

Patxi Perezek eta Belén Cruzek “Una bofetada no es 
nada” antzezlana antzeztuko dute. Bertan emakume 
eta gizon batek leku arrotz batean topo egin dute, leku 
ezezagun batean. Ez dakite nola iritsi diren hara, ez nola 
atera handik. Gauza bakarra dakite: ez dute genero eredu 
zaharkituak erabiltzen jarraitu nahi.

Noiz: Azaroaren 4an, larunbatean, 19:00etan.  
Lekua: Amaia Kultur Zentroan.  
Prezioa: 8 euro.  
Sarrerak: Amaia KZren webgunean edo turismo bulegoan. 

Glu Glu taldeak ipuin klasiko baten aldeko apustu berria 
egin du, belaunaldi guztientzat hain ezaguna den “Loti 
ederra”. 

Gaur egunera ekartzeko ipuin zaharraren eduki sexistarik 
eta tradizionalistenak ezabatuko dira. Izan ere, bertsio 
berri honen gai nagusia gazte eta umeentzako obsesio 
bihurtutako edertasun kanonen arriskua da

Eguna: Azaroaren 25ean, larunbatean, 17:00ean.  
Lekua: Amaia Kultur Zentroan.  
Prezioa: 5 euro. 
Sarrerak: Amaia KZren webgunean edo turismo bulegoan. 

FICAB Nazioarteko Zinema Arkeologikoaren XXIII. 
Jaialdia 2023ko azaroaren 13tik 18ra izango da. 
Zinemaldiaren helburua da arkeologia ezagutaraztea eta 
gizarteari hurbiltzea, ikerketa arkeologikoen emaitzak 
biltzen dituzten ikus-entzunezko lanak zabalduz.

Datak: Azaroaren 13tik, astelehenetik, azaroaren 17ra, 
larunbatera.  
Lekua: Oiasso museoa.  
Informazio gehiago: Ficab.org webgunean.

Maialen López eta Iñaki Goikoetxea irundarrek Hego 
Amerikako 9 herrialde zeharkatu dituzte hemendik 
bidalitako kotxe txiki batekin “Hemen gaude. Hego 
Amerikako Euskaldunon urratsetan” proiektuaren 
barnean. 7 hilabetean 33.000 kilometro egin dituzte, 
Argentinatik Kolonbiara, eta kontinentearen leku 
famatuenak ezagutzeaz gain, euskaldun, euskal 
kultura eta Irunekin lotura duten istorioak jaso dituzte 
protagonistei egindako elkarrizketen bidez.

Eguna: Azaroaren 30ean, ostegunean, 19:30ean.  
Lekua: Amaia Kultur Zentroan.  
Sarrera: Doakoa, aretoaren edukiera bete arte. 

2023ko azaroa




